
Tagduda Tazzayrit Tamagdayt Taɣerfant 

Aɣlif n Uselmed Unnig D Unadi Ussnan 

Tasdawit Abderrahmane Mira n Bgayet 

 

Tamazdeyt n Tsekliwin d tutlayin 

Tasga n Tutlayt d Yidles n Tmaziɣt 

 

Tazrawt n master 2 

Taɣult 

 

Sɣur : 

CHAOURAR Sara  

HAMACHA Lynda   

Slmendad n  

OUATAH Lynda         

Inesɣuma : 

Aselway ; AYAD Salim 

Anemhal; OUATAH Lynda 

Amekyad. MOULAI ZOULIKHA 

 

 

 

Aseggas asdawan 

2023-2024 

 

Tazrawt tazɣenmettit i usentel n beṭṭu deg 

wungal “Iḥulfan” n Kaysa Xalifi 

 

 



 

 

 

Asnemmer 

Deg tazwara ad nesnemmer : 
 Massa OUATAH Lynda i yellan i lmendad n leqdic-nneɣ, seg 

tazwara ɣer taggara, ad as-nini tanemmirt tameqqrant ɣef 

yiwellihen akked wafud i aɣ-d-tefka, armi nessaweḍ ad nexdem 

leqdic-a. 

 Tanemmirt akk i yiselmaden-nneɣ, yal yiwen s yisem-is. 

 Tanemmirt s tussda i yimawlan-nneɣ ɛzizen, i aɣ-yefkan 

tabɣest segmi i nebda amecwar-nneɣ n tɣuri. 

  Tanemmirt akk i wid i yellan ar tama-nneɣ, d wid id aɣ-d-

yefkan afus n tallelt iwakken ad nexdem leqdic-a. 

 

 

 

 

 

 

 



 

 

 

Abuddu 

 Ad budeɣ leqdic-a di tazwara i yimawlan-iw ɛzizen fell-i, i 

yellan dima ɣer tama-w, ad yesseɣzef Rebbi di lɛamur-nsen.  
 I wayetma deg sin Hamza d Lotfi iḥemmleɣ aṭas. 
  I Massa OUATAH Lynda i yellan ɣer tama-nneɣ, ad as-iniɣ 

tanemmit-im. 

 I temddukal-iw akken ma lant, yal yiwet s yisem-is aladɣa: 

Lysa, Lynda, Douda, Mounia akked d Nacéra. 
 I jida, xwalti akken ma lant, d ɛmumti deg snat. 
 I warraw n xwalti d yessi-s n xwalti : Assia, Mélissa, Kenza d 

Chahinez, i yelli-s n ɛemti Meryem.  

 

 

 

                                                         Sara          

 



 

 

Abuddu 

 Deg tazwara ad buddeɣ leqdic-a i yimawlan-iw ɛzizen fell-i i 

yellan ɣer tama-inu ad ten-yeḥrez Rebbi. 

 I gma ɛzizen Nafaa, i yessetma Lilia d Mounia. 

 I warraw n ultma; Chaima, Islam d Amir. 

 Ad buddeɣ akk i yal win yellan ar tama-w.               

 I Massa OUATAH Lynda i yellan ɣer tama-nneɣ deg leqdic-a. 

 I temdakelt-iw Sara i icerken yid-i leqdic-a . 

 I temdukal-iw Lydia, Hanane, tanina, tinhinane, Dyda, Mina, 

Feriel. 

 I xwalti, xwali, ɛmumi d ɛmumti. 

 I yelli-s n ɛemmi Rosa, sarameɣ-as ccfa. 

 

 

 

                                                   Lynda     

 

 



 

 

 

 

 

 

 

 

Agbur 

  



 

 

Agbur 

Tazwart tamatut ................................................................................................ 10 

Ixf Amezwaru: Tasnarrayt ............................................................................... 12 

Tazwart ................................................................................................................ 13 

1.Asissen n usentel .............................................................................................. 13 

2.Afran n usentel ................................................................................................. 13 

3.Iswi n tezrawt ................................................................................................... 14 

4.Ayen yemmugen ɣef wungal ............................................................................ 14 

5.Tamukrist .......................................................................................................... 15 

6.Turdiwin ........................................................................................................... 15 

7.Awal ɣef usagem d umeskar ............................................................................ 15 

7.1.Asissen n tmarut ............................................................................................ 15 

7.2.Asissen n wungal ........................................................................................... 16 

8.Agzul ................................................................................................................ 19 

Taggrayt ............................................................................................................... 20 

Ixf wis sin: Tiẓri ................................................................................................. 21 

Tazwart ................................................................................................................ 22 

1.Tabadut n tezɣenmettit ..................................................................................... 22 

2. Amezruy n tezɣenmettit .................................................................................. 22 

3.Timuɣliwin n Claude Duchet ɣef tezɣenmettit ................................................ 22 

4.Iswi n tezɣenmettit ........................................................................................... 24 

5.Timeẓray n tezɣenmettit n Claude Duchet ....................................................... 24 

5.1.timetti n uḍris (timetti n wungal) .................................................................. 25 

5.2.timetti tamsisɣelt ........................................................................................... 25 



 

 

5.2.1.Berra n uḍris ............................................................................................... 26 

5.3.Inaw anmetti .................................................................................................. 27 

6.Azenziɣ n Duchet ............................................................................................. 28 

Taggrayt ............................................................................................................... 29 

Ixf wis kraḍ: Tasleḍt .......................................................................................... 30 

Tazwart ................................................................................................................ 31 

1.Udmawen n beṭṭu deg wungal Iḥulfan n Kaysa Xalifi ..................................... 31 

1.1.Beṭṭu d asirem ................................................................................................ 31 

1.2.Beṭṭu d asefreɣ ............................................................................................... 32 

1.3.Beṭṭu d tamettant ........................................................................................... 33 

1.4.Beṭṭu d aṭṭan ................................................................................................... 33 

1.5.Beṭṭu azamulan .............................................................................................. 35 

1.6.Beṭṭu d tamara ............................................................................................... 36 

1.7.Beṭṭu n tasa .................................................................................................... 38 

1.8.Beṭṭu d inebran .............................................................................................. 41 

1.9.Beṭṭu d rray .................................................................................................... 41 

2.Timetti n uḍris .................................................................................................. 43 

2.1.Tuddsa tanmettit n usentel n beṭṭu deg wungal Iḥulfan ................................ 43 

2.2.Iwudam i yekkin deg usentel n beṭṭu ............................................................. 43 

2.3.Iwudam inadayen .......................................................................................... 46 

3.Inawen inmettiyen i yesɛan assaɣ d usentel n Beṭṭu ........................................ 48 

3.1.Inaw n tayri taderɣalt ..................................................................................... 48 

3.2.Inaw n tɛiqert ................................................................................................. 49 

3.3.Inaw n tmuɣli n medden ................................................................................ 50 



 

 

3.4.Inaw n yinebran ............................................................................................. 51 

3.5.Inaw n beṭṭu n tasa ......................................................................................... 52 

4.Timetti tamsisɣelt i yerzan asentel n beṭṭu ....................................................... 53 

Taggrayt ............................................................................................................... 56 

Taggrayt tamatut ............................................................................................... 58 

Amawal ............................................................................................................... 60 

Umuɣ n yidlisen ................................................................................................. 62 

Agzul ................................................................................................................... 65 

 

 
 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

Tazwart Tamatut 

 

 



Tazwart tamatut 

 

 
10 

Tazwart tamatut 

      Tasekla n tmaziɣt , zik-is d timawit sari, tettruḥu seg yimi ɣer umeẓẓuɣ. Syin, 

seg taggara n uwines wis 19, bdan kecmen-d wallalen n taywalt d imaynuten; dɣa 

tebda tettemhaz tsekla-a cwiṭ cwiṭ armi tuɣ amkan, assa, gar tsekliwin yuran n 

umaḍal, yerna frurint-d seg-s waṭas n tewsatin d timaynutin: amezgun yuran; 

tullisin; ungalen... 

      Leqdic-nneɣ ad d-yili ɣef tewsit n wungal yuran s teqbaylit. Yewwi-d fell-as 

Muḥend Akli SALḤI deg usegzawal-is ameẓẓyan n tsekla (2012: 73): “Ungal ur 

yeɛdil ara netta d tullist, ungal d aḍris ɣezzifen mačči am tullist. Tin ɣer-s ttuqten 

deg-s yiwudam, yerna tasiwelt-ines tecbek nnig n tin n tullist”. 

      Ungal n teqbaylit yuɣ-d aẓar seg useggas n 1940 s yiqeddicen n Belɛid At ɛli. 

Syin, aṭas n yimyura-nniḍen i d-iḍefren ṣ waṭas n wungalen.  

Tira n wungalen, ccaw, tella d taluft n yirgazen; d nutni i yezwaren ɣer umahil-a 

yerna s tuget. Maca, iseggasen-a ineggura, nerra tamawt, rnan-d tlawin ɣer unnar 

n tira n wungalen,  imi ula d nutenti ḥwaǧent ad d-fkent awal-nsent, yerna ad d-

seknent azal-nsent deg tmetti. 

      Aṭas n temyura i d-yufraren s wungalen-nsent, gar-asent Kaysa XALIFI i d-

yuran ɣef waṭas n teḥkayin yerzan timetti n tilawt tebɣa ad tent-id-tesken s wudem 

aseklan deg wungal-is i wumi tsemma Iḥulfan. 

Ungal-a i d-yeffɣen deg useggas 2018, d win iɣef ibed umahil n tezrawt-nneɣ 

yerzan tasleḍt tazɣenmettit s tarrayt n Claude Duchet i usentel n beṭṭu. 

      Tazrawt-nneɣ tebḍa ɣef kraḍ n yixfawen: ixf n tesnarrayt; ixf n teẓri d yixf n 

tesleḍt.  

   Ixf amezwaru, d tasnarrayt. Deg-s ad d-nessisen asentel-nneɣ d tmental i aɣ-

yewwin nefren-it; ad d-nessisen tamarut d usagem;  tamukrist; turdiwin; iswi; 

ayen yemmugen ɣef wungal d ugzul. 

   Ixf wis sin, d tiẓri. Ad nemmeslay ɣef tezɣenmettit d umezruy-is; iswi-ines d 

wamek i tt-yettwali Claude Duchet; syin akkin ad d-nawi awal ɣef tmeẓray-is imi 

tasleḍt-nneɣ tbed ɣef tarrayt-is. 

   Deg yixf wis kraḍ, ad neg tasleḍt tazɣenmettit s tarrayt n Claude Duchet i usentel 

n beṭṭu i yellan deg wungal Iḥulfan n Kaysa Xalifi. 

deg tazwara ad nebder udmawen n usentel n beṭṭu; ad nemmeslay ɣef tmetti n 

uḍris, ayen yellan d tuddsa tanmettit akk d tudert n yiwudam, syin akkin ad 

nebder inawen inemettiyen i yugten deg wungal, ɣer taggara ad d-nawi awal ɣef 

timetti tamsisɣelt akken  ad neẓer ma yella tamarut tugem-d seg tmetti n tilawt. 

Tazwart    

      Tazrawt-nneɣ terza tasleḍt tazɣenmettit i usentel n beṭṭu deg wungal Iḥulfan 

n Kaysa Xalifi. Deg tazwara n yixf-a ad d-nemmeslay ɣef usentel, ad d-nefk 

timental i aɣ-yewwin ad nefren asentel-a, ad d-nebder iswi n leqdic-nneɣ syin 

akkin ad d-nmeslay ɣef wayen yemmugen ɣef wungal, ad d-nfek asteqsi agejdan 

akk d turdiwin, ad d-nawi awal ɣef usagem d tmarut, ɣer taggara ad nexdem agzul 

i wungal. 

1.Asissen n usentel 

      Tazrawt-nneɣ d tin ara ad d-yilin s uzwel tazrawt tazɣenmettit i usentel n beṭṭu 

deg wungal “Iḥulfan” n XALIFI Kaysa, deg-s ad d-nawi awal ɣef usentel n beṭṭu 

id yellan s yinaw aseklan deg wungal, d wamek i t-tessemres tmarut daxel n 

wungal-is, d wacu-t wassaɣ i yesɛa usentel-a d temtti n tilawt. 

2.Afran n usentel 

      Nufa tazrawt i yemmugen ɣef yisental sumata deg wungal Iḥulfan n Kaysa 

Xalifi; maca nukenti nefren asentel n beṭṭu i yellan d umqit deg wungal-a, nebɣa 

ad t-id-nesken s wudem n tezɣenmettit. 

Ihi nefren asentel-a n beṭṭu deg wungal-a ilmend n kra n tmental : 

      Tamezwarut, asentel-a n beṭṭu d amaynut ur yemmug ara yakkan deg wungal-

a, rnu ɣer waya nebɣa ad nẓer amek i d-tewwi tmarut fell-as deg wungal-is. 

      Tis snat, asentel-a d win yellan s tuget deg tmetti seg zik ar tura, ɣef waya i 

nebɣa ad t-id nẓer s wudem n tezɣenmettit. 

      Tis krad, nefren ungal-a acku ulac aṭas n tezrawin i yemmugen fell-as, rnu ɣer 

waya tules-d deg-s tmarut ayen yellan s tuget deg tilawt, terna-d amaynut ayen ur 

uɣen medden tannumi ttwalin-t deg temetti. 

3.Iswi n tezrawt 

       Deg tezrawt-nneɣ, nebɣa ad nẓer amek ara d-nekkes asentel n beṭṭu, d wamek 

i yella deg wungal Iḥulfan n Kaysa Xalifi. Nebɣa daɣen ad d-nesken azal yesɛa 

usentel-a deg tmetti, d wamek i xedmen tasleḍt tazɣenmettit i wungal. 

      Ilmend n wayen yellan d tizrawin ɣef wungal-a, nufa-d tella tezrawt i 

yemmugen ɣef yisental maca iswi-nneɣ agejdan d askan n yiwen n usentel umqit, 

d beṭṭu, ad nernu ad t-id-nesken s wudem n tezɣenmettit. 

      Asentel-a n beṭṭu mi ara ad t-nwali kan akka,  yettban-d amzun  yesɛa yiwen 

n wudem, maca mi ara ad yettwasqerdec ad t-naf yesɛa udmawen-nniḍen d 

uffiren. 

4.Ayen yemmugen ɣef wungal 

 Deg unadi i nexdem nufa-d kra n leqdicat i yemmugen ɣef wungal-a : 

      Tazrawt n master i texdem MOUSSI Tinhinane, s uzwel n  tesleḍt tasentalant 

deg wungal “Iḥulfan” n Kaysa Xalifi, s lemndad n Mass TABOUCHE Boualam, 

deg useggas n 2019/2020, deg tseddawit n Tubiret; temmeslay-d ɣef yisental i d-

tewwi tmarut deg wungal-is d tulmisin i tessemres.   

      Tazrawt n master i texdem MERSEL Hassiba d MESSAOUDI Soraya, s 

uzwel n tgerḍrisant deg wungal “Iḥulfan” n Kaysa Xalifi, s lemndad n Mass 

AYAD Salim, deg useggas n 2019/2020, deg tseddawit n Bgayet; mmeslayen-t-d 

ɣef umyeḍres d wannawen-is akked lesnaf n tḍersit seknent-d deg-s udem n 

tewsatin-a (inzan, timɛayin, isefra akk d kra n temsaɛraq). 

      Amagrad i yexdem AYAD Salim akked AISSOU Ourida, deg useggas n 2020, 

xedmen ɣef timmedyezt n yinzi deg wungal “Iḥulfan” n Kaysa Xalifi; mmeslayen-

d ɣef wamek i teddem tmarut inzan n tsekla tamensayt d wamek i ten-tura deg 

uḍris-is ungalan. Aya yella-d s usegzi n wassaɣen igerḍrisanen yellan gar yinzi, d 

afellaḍris akked d wungal d addaḍris. 

5.Tamukrist 

 Dacu-ten wudmawen s wayes i d-yettban usentel n beṭṭu deg wungal 

“Iḥulfan” n Kaysa Xalifi ? D wamek yessaɣ deg wungal ? 

 Amek i d-yettban wassaɣ gar beṭṭu d tmetti deg wungal ? dacu i d izen i 

tebɣa Kaysa Xalifi ad tessiweḍ s usentel-a n beṭṭu i tmetti ? 

6.Turdiwin 

 Ahat tamarut deg wungal-is tefren aṭas n teḥkayin i d-yeskanayen asentel-

a n beṭṭu s wudmawen yemxalafen. 

 Ahat tamarut tebɣa ad d-tessiweḍ izen i tmetti iwaken ad tseggem ayen 

iḍerrun labeɛda asentel-a n beṭṭu ahat tettwali-t d win icaɛen aṭas deg tmetti. 

 Asentel-a n beṭṭu ttwalin-t yimdanen d ayen n diri deg tmetti maca yezmer 

ad yili d talwit deg-s tifrat i wuguren i yettidir umdan. 

7.Awal ɣef usagem d umeskar 

7.1.Asissen n tmarut 

      Tlul Kaysa Xalifi deg tɣiwant n Ayt Smaɛel (Bgayet) ass n 14 deg yunyu n 

useggas n 1991, temmut ass n 25 deg yunyu 2018. Tekcem ɣer uɣerbaz amenzu 

“Tarwa n Xennic “ tezga gar yimezwura d tin yellan d tuḥrict, dacu ur tt-yeǧǧi 

waṭṭan-is ad tesemed taɣuri-ines daymi itt-tdemmer tegnit teǧǧa aɣerbaz tkemmel 

deg uxxam ddunit. 

      Tella d taneɣmast deg tɣamsa taqbaylit yuran, ama deg Tiɣremt neɣ deg Uɣmis 

s yimaziɣen, tura daɣen deg kra n tesɣunin. Am wakken tella deg terbaɛt n wid 

yessidigen kra n yidigan d yifecka isenselkamen ɣer teqbaylit am uzeṭṭa inmetti 

VK, Chess.Com d Time-is. 

      Tella d taselwayt n yiseɣ n tiddukla n tlawin “Amzun” n Ayt Smaɛel; asirem-

is d ajuǧǧeg n tmeṭṭut n Ayt Smaɛel. 

Ayen tura 

Tamarut-a tura s teqbaylit tessufeɣ-d :  

 Kem deg-i, d ammud n yisefra, tiẓrigin Tamagit 2016. 

 Ungal “Iḥulfan” deg useggas n 2018. 

 Tabrat, d ammud n tullisin tiẓrigin  Ccix Muḥend Ulḥusin 2018. 

7.2.Asissen n wungal 

      Ungal-a n Kaysa Xalifi i wumi tefka azwel “Iḥulfan” ixdem-as tazwert Mass 

Kamal BOUAMARA. 

Ungal “Iḥulfan” tebḍa-t Kaysa Xalifi ɣef 39 n yixfawen yal ixf yesɛa azwel : 

Ixf wis 1 : Ur yuksan ḥedd i t-yuɣen ! 

Ixf wis 2 : Imeṭṭi n tayri 

Ixf wis 3 : Yeḥsel uxlul di lɣiḍa ! 

Ixf wis 4 : Uzzu n tasa 

Ixf wis 5 : Izri n twacult n Mennad ameqqran 

Ixf wis 6 : Ɛeyyu seg tuṭṭfa n ublaḍ deg yigenni 

Ixf wis 7 : Temẓi mm yiberdan 

Ixf wis 8 : Tizi n uḥras 

Ixf wis 9 : Teḥdeq n Mennad amecṭuḥ 

Ixf wis 10 : Irebbi yeḥman 

Ixf wis 11 : Iɛeggalen 

Ixf wis 12 : Udem ɣer wudem 

Ixf wis 13 : Aslax n wassaɣ 

Ixf wis 14 : Lmerta n yiberkanen  

Ixf wis 15 : Tiẓeḍt n leḥmuriya n tnezzayt 

Ixf wis 16 : Timlilit n temdukkal 

Ixf wis 17 : Aḍebber n tmeṭṭut  

Ixf wis 18 : Taḥeyyaft tarẓagant  

Ixf wis 19 : Deg wannar n temlilit 

Ixf wis 20 : Mennad yettwaḥemmlen 

Ixf wis 21 : Asqerdec i wennɛen 

Ixf wis 22 : Rreḥba n turart 

Ixf wis 23 : A win yeddan d win i t-iɛeddan ! 

Ixf wis 24 : Amsetni n yineḍruyen  

Ixf wis 25 : Aderyis aseɛdi 

Ixf wis 26 : Tasutert n lweswas  

Ixf wis 27 : Tigemmi deg yiri n warrac  

Ixf wis 28 : Afferqiqqes n sswab 

Ixf wis 29 : Aṭṭerḍeq n yigenni 

Ixf wis 30 : Tuzzma s tsusmi 

Ixf wis 31 : Di ddiq i d-yettban urfiq 

Ixf wis 32 : Beddu n ferru  

Ixf wis 33 : Gar usmekti d tekti 

Ixf wis 34 : Tuffɣa n leɛqel 

Ixf wis 35 : Timseḍfar n ubaxix 

Ixf wis 36 : Asehdu yugar ahuddu 

Ixf wis 37 : Ccama n tujjma 

Ixf wis 38 : Gar ukuẓ n tɣemmar  

Ixf wis 39 : Tiɣri n unadi 

      Kaysa Xalifi tules-d aṭas n tmucuha i yerzan aṭas n yiɛeggalen n yiwet n 

twacult, asentel i d-tewwi deg wungal-a mačči d yiwen nezmer ad d-nini; d aẓeṭṭa 

n yisental yettemseḍfaren, yettwaqnen wa ɣer wa d wid i yettilin deg tmetti. 

Md:  

 Asentel n beṭṭu  

 Tamḥeqranit 

 Temsirit (racisme) 

 Lxilaf 

 Inebran 

 Asirem 

8.Agzul 

      Ungal Iḥulfan i tura Kaysa Xalifi d win i d-yewwin ɣef waṭas n yisental. 

      Deg tazwara yebda-d seg tayri n Yalda akked  Mbarek, d tayri zeddigen i ten-

yezdin segmi llan deg tesdawit armi i reclen. Tayri-nsen tettzad seg wass ɣer 

wayeḍ. Ussan-nsen imezwura mi reclen, ttidiren deg talwit d lferḥ ɣas akken 

iɛeggalen n twacult n urgaz-is ur tt-qbilen ara. Dacu kan, Mbarek ur yettak ara 

afus deg-s akken yebɣu yili lḥal, maca aya ur idum ara, acku Yalda tban-d d 

tiɛiqert, aya yeǧǧa yemma-s n Mbarek teṭṭafar-it akken ad as-yebru, ad d-yawi tin 

ara as-iɛemren axxam. Deg tazwara ur yeqbil ara, sin akin yuɣal yerḍa-d ad yercel; 

dɣa d tayi i d sebba n beṭṭu-nsen. Teḍleb-as Yalda inebran imi ur teqbil ara ad 

yernu takna fell-as. Twella Yalda axxam-nnsen, irefd-itt gma-s amaẓuẓ Busin, 

maca ayetma-s imeqranen Qasi d Lḥamid d tlawin-nsen ur qbilen ara s waya, ɣas 

akken ffɣen s yixxamen-nsen. 

      Deg wungal-a tewwi-d tmarut ɣef tmuḥeqranit, aɣunzu d beṭṭu yellan gar 

yimdanen yemxalafen ɣef wiyaḍ; akka am teqsiṭ n Mennad aciban (abermellal) i 

ɣunzan yimawlan-is, sawḍen ami xedmen lxilaf gar-s akked  watma-s. Ad d-naf 

daɣen iberkanen i yettwaḥeqren ama deg tmurt-nneɣ ama deg umaḍal merra, 

tehder-d aṭas ɣef temsirtit, acku asentel-a d win yellan seg zik mazal-it ar ass-a, 

dɣa tenna-d d akken Yalda d tin yellan mgal asentel-a daya i t-yeǧǧan tebɣa ad 

texdem tidukla nettat akked temdakelt-is Lunǧa; d tin ara yilin d tidukla mgal 

temsirit (racisme). 

      Ɣer taggara, ad d-naf d akken tamarut deg wungal-a tewwi-d ɣef waṭas n 

yisental iḥuzan amaḍal d akemmali mačči ḥala timetti-nneɣ. 

Taggrayt 

      Deg ixf-a n tesnarrayt newwi-d awal ɣef usentel-nneɣ, d tmental i aɣ-yewwin 

nefren-it, nemmeslay-d ɣef yiswi n leqdic-nneɣ d wayen yemmugen ɣef wungal, 

nexdem turdiwin nefka-d asetqsi agejdan, syin akkin newwi-d kra isalen ɣef 

tmarut akk d wungal-is Iḥulfan win ɣef tebd tezrawt-nneɣ, rnu ɣer waya nufa-d 

dakken tewwi-d ɣef waṭas n temsal yellan deg tmetti, ɣer taggara nexdem agzul i 

wungal n tezrawt-nneɣ. 

Tazwart 

      Deg tazwara n yixf-a ad d-nawi awal ɣef tezɣenmettit, amezruy-is d yiswi-

ines, d wamek itt-yettwali Claude Duchet, d tmeẓray-is imi s tarrayt-is ara 

nexdem leqdic-a-nneɣ. 

1.Tabadut n tezɣenmettit 

      Tazɣenmettit d tarrayt n tsekla, tzerrew tasenmettit n uḍris. Claude Duchet i 

d-yesnulfan awal-a n tezɣenmettit deg useggas n 1971, d tazrawt i d-yeskanayen 

udem n tmetti deg tɣessa n tẓekka aladɣa aḍris aseklan. 

Goldmann, (1964: 23) yenna-d dakken “Tarrayt tazɣenmettit tzerrew tasekla am 

wakken dayen yellan deg tmetti, teskanay-d dakken yal tanfalit n tẓuri neɣ n 

tsekla i d-yettawin tuget ɣef tilawt n wayen yarzan timetti n tallit-is.1 

2. Amezruy n tezɣenmettit 

      Llant aṭas n tarrayin n uslaḍ aseklan gar-asent tazɣenmettit; awal-a d win i d-

ilulen deg  yiseggasen n 1970, deg Fransa yesnulfa-t-id Claude Duchet. Awal-a i 

seqdec-it Duchet i tikelt tamezwarut deg umagrad-is i wumi isemma “Pour une 

sociocritique ou variation pour un incipit” i d-yefɣen deg useggas 1971. 

3.Timuɣliwin n Claude Duchet ɣef tezɣenmettit 

      Claude Duchet yeqdec ɣef tesleḍt n tɣuri tazɣenmettit, d netta i d amezwaru i 

d-yeskecmen amezruy ɣer tesleḍt-is, ur icud ara kan aḍris-nni ɣer usatal-is 

anmetti, maca icud-it daɣen ɣer usatal n umezruy. 

      Tazɣenmettit d tarrayt taseklant i yettnadin ɣef umeɣrad anmetti, tekkat ad 

d-taf assaɣ n uḍris ɣer tmetti, yerna tzerrew aḍris aseklan d usatal-is anmetti. 

Iswi-ines d zeddi n tẓekka akked tegnatin n tmetti d umezruy. 

                                                           
1 La sociocritique est une approche du fait littéraire qui étudie la « socialité » du texte, selon le mot de Claude 

DUCHET qui inventa le terme de « sociocritique » en 1971. C’est l’étude des manifestations du social dans la 

structure d’une œuvre, en particulier un texte notamment celui littéraire. 

      Ɣer Claude Duchet tazɣenmettit d taɣuri n yiḍrisen, anemgal n imasanen n 

tmetti n tsekla i yeslaḍayen timetti seg lsas ur nelli ara d aḍris. Imaẓrayen n 

tezɣenmettit akka am Claude Duchet, Pierre Zima... ḥesben aḍris d netta d lsas 

agejdan deg tesleḍt n tmetti, ttaken azal i uḍris acku, d netta i d-yeskanayen 

tugna n umeɣrad ilaw n umeskar d usnulfu n uneqqis iseḥḥan akked tmetti n 

tidet.  

Duchet yettwali tazɣenmettit tekka-d seg uḍris, yenna-d Merigot (1979: 

134):“akken ad nessiweḍ ad nekkes timetti-ines ilaq ad nẓer dacu id lsas-is 

daxel n tmetti n uḍris”.2  

 Yenna Duchet (1979): “dakken aḍris aseklan yemmal-d timetti.”3 

      Deg tezɣenmettit n Claude Duchet (1979: 9), asentel d aferdis agejdan deg 

tesleḍt mačči d ameskar, acku d netta i d-yettaken tikti deg uḍris. Ihi asentel d 

netta i d-yekkan deg usugen n umeskar aya d ayen i iẓerr deg tmetti-ines akken i 

d-yenna Duchet s tmuɣli n tezɣenmettit: “aɣedbu ur yettili ara ɣef umeskar, 

maca yettili ɣef usentel n tira.”4 

      Ihi Claude Duchet yefka azal i usentel mačči i umaru, acku asentel d netta i d 

agemmuḍ n tektiwin i d-yessenfalay umeskar tid i d-yugem seg tmetti. 

      Tazɣenmettit telha-d d ulmad n yiferdisen n tmetti deg ufares aseklan, imi 

Duchet (1973: 449) yefka azal i ufares aseklan; yettweṣṣi ɣef useggem n tɣuri 

am akken d amur n tegzi i yessishilen tuksa n ticraḍ deg tẓekka. “Dacu i d-

yeqqar wungal syiman-is d timetti, yerna d netta s timad-is id ixedmen tiwtilin-is 

n tɣuri n tmetti.”5 

                                                           
2 Pour en arriver à dégager sa socialité, à savoir ce qui fonde du dedans l’existence social du texte.   
3 Le texte littéraire dit le social. 
4 L’accent n’est pas mis sur l’auteur, mais sur le sujet de l’écriture.  
5 Ce par quoi le roman s’affirme lui-même comme société et produit en lui-même ses condition de lisibilité 

social.  

      Ɣer Duchet tazɣenmettit tebna ɣef yiwen n ugzu meqqren i yettwalin tasekla 

d tmetti am sin n yiḥricen ur ttemfaraqen ara, yerna yessegza-d taẓekka am 

ugmuḍ n tegnatin n tmetti n umeskar. 

      Tazɣenmettit tettwali d akken timetti tettban-d ar daxel n uḍris aseklan, acku 

yal amaru yekkat amek ara ad d-yesken kra n temsalt yellan deg tmetti s tira-s, 

yerna yekkat amek ara d-isiweḍ izen i yimeɣri; ɣef waya d netta s timad-is i 

yettqabalen aḍris-nni i yura. Yennad Duchet deg wayen i d yebder Ben achor 

(2007: 7) dakken : “Asemres n tɣuri tazɣenmettit yettuɣal ɣer ulday n tẓekka seg 

tama n daxel, d unadi ɣef wugur i yettwasqedcen, anda amaru yettḥarab ad ilint 

tiktiwin id yettawin ɣef wayen teṭṭalab tmetti.”6  

4.Iswi n tezɣenmettit 

     Tasleḍt tazɣenmettit tzerrew aḍris s tmuɣli tanmettit d unadi ɣef tecreḍt n 

tmatti deg tsekla. 

      Yennad Ḍuchet deg wayen i d yebder Robin (1993: 3)dakken : “Iswi 

amezwaru n tarrayt-a d anadi ɣef yiwet n tmetti n uḍris, timetti-a tettban-d am 

waken i d-yettili wungal-nni i tɣuri n tsekla d ujerred n tmetti s useqdec n 

tigawt-is, seg uḍris aseklan d cbaḥa n tenfalit.7 

      Ihi iswi agejdan n tezɣenmettit d askan n tsenmettit n uḍris aseklan, d zerrew 

n tmetti n uḍris.  

5.Timeẓray n tezɣenmettit n Claude Duchet 

      Tiẓri tazɣenmettit n Claude Duchet tebḍa ɣef kra n yiḥrichen igejdanen 

icudden ɣer tmetti n uḍris neɣ timetti n wungal i yellan d tin n daxel, timetti 

                                                           
6 Effectuer une lecture sociocritique revient en quelque sorte à ouvrir l’œuvre de dedans à reconnaitre ou à 

produire un espace conflictuel ou le projet créateur se haute à des résistances l’épaisseur d’un déjà là,  au 

contraintes d’une déjà faite. Aux exigences de la demande sociale au dispositif institutionnel. 
7 Le but premier de cette approche est donc la recherche d’une « socialité du texte » cette socialité se revête 

comme  « la façon dont le roman s’y prend pour lire le social, pour inscrire du social tout en produisant par sa 

pratique, du texte littéraire, une production esthétique ». 

tamsisɣelt d tin n berra akk d yinaw anmetti. Seg unadi-nneɣ ɣef temẓray-a 

nufa-d dakken yella wassaɣ ger tmetti n uḍris akk d tmetti tamsisɣelt. 

5.1.timetti n uḍris (timetti n wungal) 

      D Timetti id yettaken aḍris aseklan seg tudsa tanmettit i tettlal tmetti deg 

ufares aseklan, alus-a  n tmetti yella-d deg tasut tis XIX. D tin i izerwen tigawt n 

tmetti deg uḍris. D amaḍal n usugen i d-yettaran lwelha ɣer tmetti n tidet, 

tessekfal-d isuḍaf, asemres, azalen, timsukin tinmettiyin, idamsanen, tisartiyin d 

wayen akk i yettilin deg umaɣrad ilaw n umeskar. Iwudam n tmetti-a temcabin 

ɣer wid n tidet. Timetti n uḍris d amaɣrad i d-yettawin tilawt n umdan. 

      Ɣer Claude Duchet (1973: 450): “Timetti n wungal tettwasbed s wayen akk 

yuran, d wayen i yettqadaren ilugan n tzunidet.”8 

5.2.timetti tamsisɣelt 

      D Timetti i d-yettefɣen seg yimi, d tin yettaǧǧan ameskar ad d-yaru aḍris-is.              

Timetti tamsisɣelt tettɛawan i wakken ad d nefhem ugar timetti n uḍris, acku deg 

uḍris llan yifardisen i yettuɣalen ɣer tmetti n berra n uḍris. Mi ara yettmeslay 

Duchet (1973: 449) ɣef tmetti tamsisɣelt yebɣa ad yessiweḍ ɣer tɣuri n tmetti 

deg uḍris yenna-d dakken: “ timetti tamsisɣelt dayen yellan berra n wungal n 

tmetti tamsisɣelt , s wacu ungal yemmal-d tilawt n umezruy anemetti daxel-is 

akk d berra n wungal.”9 

      Timetti n wungal tettagem-d deg tmetti tamsisɣelt dɣa ɣef waya ad d-naf 

dakken imeɣri akk d umeskar ttawin-d tiktiwin deg temsisɣelt i yellan d timetti n 

tilawt akken id yenna Adama Samake (2013: 43): “Timetti n wungal terra ger 

yiwet n taggayt meqqren i yellan d timetti n temsisɣelt i yettaran ɣer berra i 

leqdic n tɣuri. Imeɣri yeqqar ugar n wayen yeqqar deg urmud n tira, ameskar 

                                                           
8 L’existence de la société du roman est postulée par toute l’écriture qui obéit aux règles de la vraisemblance. 
9 La société de référence est donc ce que DUCHET désigne par la présence hors du roman d’une société de 

référence et ce par quoi le roman s’affirme dépendant d’une réalité sociohistorique antérieure et extérieure à lui. 

yettaru ugar n wayen yettaru seg tmetti n temsisɣelt, d timetti tamzruyant ara 

yeǧǧen tumant-a.”10 

      Timetti tamsisɣelt tettuɣal ɣer tmetti n tilawt n umeskar txeddem-d amaḍal n 

tilawt. Anda i d-yettawi i wakken ad yexdem amaḍal n usugen n tẓekka 

taseklant, yarna teqqen ɣer tirmit tudmawant n umeskar.  

5.2.1.Berra n uḍris 

      Deg tezɣenmettit mi ara d-nemmeslay ɣef berra n uḍris, mačči d iferdisen 

am uzwel awal yezwaren, tazwert ara d yettwamlen s yiwen n wawal, maca 

temmeslayen ɣef yiwet n taggayt wessiɛen s waṭas i yetɛawanen ɣef tɣuri n 

tmetti deg uḍris aseklan. Timetti n umsideg tcud ɣer taggayt-nniḍen i d-yeqqaren 

ayen yellan berra n uḍris yenna-d Duchet (1973: 451) “tamsisɣelt d berra n 

uḍris ur ttemfaraqen ara yal yiwen yettuɣal ɣer wayeḍ.”11  

      Ɣer Duchet (1973: 450) tamsisɣelt tcerreḍ berra n uḍris: “yemmal-d akk 

ayen ur neḥwaj ara ad t-id-nini.”12 

       Dacu kan aḍris n berra ɣur-s iferdisen id yettaran aḍris yettwafham, yarna 

yesnɛat-d tilɣa tallunanin, ifukanen d inmettiyen n uḍris, war ma yessen yiwen 

ad yekcem ɣer iferdisen n berra n uḍris. 

Aḍris aseklan ur zmiren ara ad teɣren neɣ ad as-xdmen kra n tɣuri, yenna-d 

Duchet (1973: 452)  dakken: “berra n uḍris d wullis s lekmal-is ɣur-s tasarut n 

yilugan-is yettaǧǧa-tt ad taru s tdamsa.”13 

      Ihi berra n uḍris yeskanay-d akk tiskanin yettawin ɣer tɣuri n uḍris. 

                                                           
10 La société du roman renvoie à un ensemble plus grand qui est la société de référence et qui elle renvoie au 

hors-texte. Dans l’activité de lecteur, le lecteur lit toujours plus que ce qu’il lit. Dans l’activité d’écriture, 

l’auteur écrit toujours plus que ce qu’il écrit c’est l’existence d’une société de référence et d’une société 

historique qui permet ce phénomène. 
11 Reference et hors-texte sont indissociables et l’une renvoie à l’autre. 
12 Représente tout ce qui n’a pas besoin d’être dit. 
13 Le hors-texte accompagne le récit tout au long, il détient la clef de ses codes. Il lui permet de s’écrire avec 

économie. 

5.3.Inaw anmetti 

      Inaw anmetti yessenfalay-d izen i d-yewwi uḍris n wungal s waṭas n 

yimeslayen yusa-d i wakken ad d-ifk tafat i tmetti. Inaw anmetti yezga yetteqqen 

ɣer tmetti n wungal ɣef waya yenna-d Duchet (1973: 453) dakken:”Inaw 

anmetti d win icudden ɣer wungal i d-yufraren deg usiɣzef n wurtan, acku d 

netta id inaw i d-tettawi i tmetti s yiman-is.”14 

      Ilmend n Angnot (1889: 83) “Kra n wayen ara d-ilalen d ifukal ma nessers-

d ad as-naf awal d usfukel d sin n yimuren imeqqranen i d-yewwin inaw.”15 

      Inaw n wungal yekcem ɣer yinawen-nniḍen n tmetti: tasertit, tadamsa, 

adelsan tilin deg yiwen n umkan, deg yiwet n tallit, yerna yejmaɛay-d akk 

irmuden inmettiyen i d-yettbanen deg uḍris, yeskanay-d tameddurt n umdan i d-

yekkan seg umussu-nsen si tmusni d sebbat n uxemmem ɣas akken mxalaffen. 

 

 

 

 

 

 

 

 

                                                           
14 Le discours social est souvent associé à la société du roman et correspond à une extension de champs puisqu’il 

est le discoure que tout société tient sur elle-même. 
15 Tout ce qui se narre et argument, si l’on pose que narrer et argumenter sont les deux grands modes de mise en 

discours. 

6.Azenziɣ n Duchet 

      Azenziɣ-a d agzul ɣef wamek yessemgared Duchet timetti deg wayen yerzan 

tazɣenmettit n tsekla, d wamek i tent-yessasmel. Azenziɣ-a yebḍa ɣef kraḍ n 

yeḥricen yal aḥric yeqqen ɣer wayeḍ. 

 

 

 

 

 

 

 

 

 

 

 Azenziɣ n wamek i yefreq Duchet timetti deg tezɣenmettit 16 

 

 

 

 

 

 

                                                           
16 BENGHOUBA,A “Asentel n tayri deg wungal bururu n Ṭahar Uld Ɛmer : Tazrawt tazɣenmettit”, tazrawt n 

master, tasdawit n bgayet 2022/2023 sb  

Taggrayt 

      Deg yixf-a n teẓri, nefka-d tabadut n tezɣenmettit nemmeslay-d fell-as, nufa-

d amezruy-is, iswi-ines d kra n yisalen, nezra-d tiẓriyin n Duchet d wamek i 

yefreq timetti deg tezɣenmettit; aya yesgza-t-id deg uzenziɣ i yexddem. 

Ɣas akken newwi-d ɣef tezɣenmettit maca ur nessaweḍ ara ad d-nawi akk ayen 

yeɛnan tarrayt-a. 

Tazwart 

      Deg yixf-a wis kraḍ ad nexdem tasleḍt tazɣenmettit s tarrayt n Claude 

Duchet i usntel n beṭṭu deg wungal Iḥulfan n Kaysa Xalifi. Deg tazwara ad d-

nebder udmawen n usentel n beṭṭu, ad nemmeslay ɣef tmetti n uḍris ayen yellan 

d tuddsa tanmettit akk d tudert n yiwudam, syin akkin ad d-nebder inawen 

inmettiyen i yugten deg wungal, ɣer taggara ad nexdem timetti tamsisɣelt akken 

ad neẓer tamarut ma yella tugem-d seg tmetti n tilawt. 

1.Udmawen n beṭṭu deg wungal Iḥulfan n Kaysa Xalifi 

1.1.Beṭṭu d asirem 

      Yal amdan yessaram deg tudert-is ad yaweḍ ɣer kra maca, asirem-a yezmer 

ad t-yebḍu ɣef waṭas n temsal, acku asirem d aḥulfu yezmer ad t-yeɣleb. 

*Asirem n zwaǧ 

      Yal taqcict tessaram ad tebnu dunit-is d win i tḥemmel, Yalda d yiwet gar 

teqcicin-a tessaram ad tercel d win tḥemmel ad tkemmel tudert-is did-s, maca aya 

yebḍa-tt ɣef wayen i tessaram.  

Md 

      Lameɛna ccah deg-i ccah amek yeqqar yinzi “a baba wten-aɣ a mmi ɛeqlen-

aɣ”. Niḥqa ɛemmdeɣ stenyiɣ ɣef tlufa-a ad ɛeddint ɣef unyir-iw ass-nni... Asmi 

qebleɣ ad d-dduɣ d tislit, ǧǧiɣ amecwar akk i d-lḥiɣ segmi rseɣ i tɣuri deg sḍis n 

tefsutin, armi d-fukkeɣ deg leɛmer n snat n tmerwin d sḍis. Rniɣ sin n yiseggasen 

mmercalaɣ yid-k. Sb 26.27 

*Asirem n tarwa 

      Mbarek am yirgazen-nniḍen akk, yessaram ad d-yesɛu dderya aladɣa akked 

tin i iḥemmel, maca ur yektib ara dɣa anecta yewwi-t ɣer beṭṭu netta akked 

temṭṭut-is. 

Md 

Sa n yiseggasen segmi kem-uɣeɣ... sa n yiseggasen uliw deg ccaḥna n ccihwan n 

uwezɣi. Ccil akken ttarraɣ dderk ɣef yiman-iw, Sebbreɣ, ttɛebiɣ deḥḥimeɣ daxel-

iw, Iwacu ? Acku ḥemmeleɣ-kem nnig n leɛmer-iw ur qbileɣ ad kem-jerḥeɣ neɣ 

ad kem-d-rnuɣ lhemm-iw daɣen lameɛna dayen ɛyiɣ tewweḍ-d nnuba-m ad iyi-

tegzuḍ... Bɣiɣ ad iyi-tɛiwneḍ ad d-sḥeḍreɣ targit-iw n tarwa. Sb 23 

1.2.Beṭṭu d asefreɣ 

      Asefreɣ d win yettawin ɣer wayen n yihwah akka am beṭṭu gar twaculin neɣ 

gar sin myeḥmalen. 

*Asefreɣ n Mbarek ɣef Yalda 

      Aṭas n wid yesfraɣen Mbarek ɣef Yalda rnan gren-as tamsalt n zwaǧ deg 

uqaruy-is i wakken ad tefti twacult-is uqbel ad t-ifat lḥal aladɣa yemma-as Juhra. 

Md 1:  Imdanen 

Skud llan yimdanen n diri, wid ikerhen ad walin wayeḍ yumer yetthenna, neɣ 

yettqabalen lehmum. ur ǧǧin Mbarek ad yeṭṭef deg tekti-s, ad yeqqim d yiwen ur 

yettbeddil ara udem deg wakud. Zgan ttɛemmiren-as imeẓẓuɣen-is s yir inan akken 

ad squccmen assaɣ-is akked d tin ukud i d-yelḥa d iseggasen. Sb 18 

Md 2 

Sseḥracen-t ad iɛiwed rrcel send ad ifut leḥal, skud ttazalen wayyuren ɣef yIxf-is 

netta werɛad i d-yella d ababa-t. Sb 18 

Md 3: Yemma-s 

Yal tikelt teqqar-as “abbuh fell-ak i iran ad yesruḥ temzi-s d akerfi! Aha kker ad 

tzewǧeḍ ad d-tarweḍ dderya i tessarmeḍ nekk d tayemmat-ik taɛzizeḍ fell-i, ɛuffeɣ 

ad d-mmektiɣ ad timɣureḍ kečč tettɛebbiḍ acahi-nni d tacuḥḥiṭ. Meskud ttawil 

yella, fiḥel aɛeṭṭel. Ur ttag leḥsab i tjjiret-nni-inek i ak-ixerben alaɣ-ik. Lukan i k-

ḥemmel s tidet a mmi, talfi d nettat i ara ak-yinin ɛiwed rrcel, ur ak-tetteqqen ara 

aka. Sb 18-19 

*Asefreɣ n urgaz ɣef twacult-is 

      Yal argaz abuhali i yettaɣen awal n tmeṭṭut-is, akka am Qasi i yettaɣen awal i 

tmeṭṭut-is Lyaqut i t-isferɣen ɣef twacult-is aya yewwi-t ɣer beṭṭu d wayetma-s 

akk d tin i t-id-yurwen. 

Md 

Mi ɛeddan semmus n yiseggasen ɣef tibawt n ubabat, tebda tettneqlab tudert-nsen 

di teswiɛt-nni Qasi amenzu yessen Lyaqut i t-id-yessanaren ɣef twacult-is tezga 

dima tettini-as ad yeḥbes aserref fell-asen netta ur iḥezzeb mi d-tettekcam tbaranit 

deg tlufa n uxxam-is send ad d-teddu i ɣur-s. Sb 54 

1.3.Beṭṭu d tamettant 

Akken yebɣu yili beṭṭu deg ddunit maca, beṭṭu n lmut d win yellan qerriḥ s waṭas, 

akka am tmettant n Mennad ameqqran i tewwi lmut ur bnin fell-as; aya yedla-d s 

beṭṭu ger-as akk d twacult-is. 

Md 

Tamɣart taḥnint, tegra-d d taǧǧalt mi yemmut urgaz-is d amezyan ur yesmid 

semmus n tmerwin n yiseggasen s war sebba yeqqedleḥ-d gar yiḍ d wass ur yedmi 

ḥedd ur yedri yeǧǧa-tt-id akked ukuẓ n warrac i d-urwen d agummu n tayi-nsen 

segmi iɣab iruḥ teddem taɛkemt n dderya-s weḥḥed-s. Sb 49 

1.4.Beṭṭu d aṭṭan 

      Aṭṭan mačči d ayen yellan deg yifasen n umdan, d ayen i d-yettak Rebbi, maca 

aṭas i ijehlen deg temsalt-a acku ur tt-qeblen ara. Dɣa daya i ten-yettawin ɣer beṭṭu. 

*Aṭṭan n tɛiqert 

      Yal tamṭṭut tessaram ad tercel ad tesɛu derya ad teɛmer axxam-is, maca aya 

mačči dyen yellan deg ufus n umdan. Yalda d tin yellan s tiɛiqert daya i d-yeglan 

s beṭṭu gar-as akk d urgaz-is. 

Md 1 

      Seld imi asen-yesɛedda s ttawilat marra yekcef-d deg tewtemt i yella uɣilif ur 

deg uwtem, d aymi yehder-asen-d war tuffra belli d awezɣi ad sɛun dderya ; axaṭer 

tameṭṭut d tiɛiqert seg yimir-nni kksen asirem. Sb 16-17 

Md 2 

Ihuh ay Ihuh ! Ad am-d-qqareɣ ula d nekk riɣ ad sɛuɣ tarwa, ad iliɣ d ababat. 

Yerbeḥ ihi. Ur yeqqers uyeddid, ur nɣilen waman. Atan serrḥeɣ-ak seg temrect-a 

ma tebɣiḍ ad trecleḍ. Ma d nekk ad uɣaleɣ ɣur yimawlan-iw. Sb 29 

*Aṭṭan n lweswas 

      Aṭṭan n lewswas d win yellan yuɛer s waṭas yessaweḍ amdan ɣer tselbi akka 

am Lyaqut tesɛa aṭṭan n lewswas daya itt-yeǧǧan tebḍa gef yimdanen-nniḍen 

teɛzel iman-is ur tettxalaḍ ara imdanen mi ara ad tt-id-yekcem t-ttayes ad tessufeɣ 

ula d argaz-is d tarwa-s seg uxxam. 

Md 1 

      Kra n ljiran ḥsan tekseb Lyaqut kra n tedderwect deg wadeg n tegzi maca 

daɣen tettwazdeɣ ula s lweswas tikwal ur tettekcam deg wussu alama teḥseb 

tiɣenǧawin merra n wučči... Wama tiswiɛin  i deg i tt-yettaǧǧan tettili am nettat 

am medden-nniḍen. Sb 95 

Md 2 

   Dɣa mi smeklin akken s kra n wakud yenfel ssber n Lyaqut tḥulfa dayen s yiman-

is ur tezmir ad ternu ad ten-tẓer ddqiqa. Azgen d lweswas-is i tt-id-yettaran seg 

tikkelt ɣer tayeḍ ur tesri ad txayel argaz-is d yelli-s. Sb 210 

Md 3 

   Tiswiɛin-nni tḥemmel kan ad teqqim weḥd-s, ad teg ayen i as-yehwan d wayen i 

yehwan i lweswas i teɛebbed war ma i wala-tt, neɣ yecqa-tt ula d yiwen. Sb 211 

1.5.Beṭṭu azamulan 

      Deg tmetti llant tɣawsiwin d tuffirin ala win ara tent-ixedmen ara yeẓren d 

acu-tent. Ɣas s lebɣi-s, maca aya yettawi ɣer beṭṭu deg waṭas n tmesal deg tudert-

nsen.  

*Beṭṭu d cerṭ 

      Ɣas akken Yalda d taqcict yeɣran tewwi-d agerdas-is maca teǧǧa kulec, acku 

yecreḍ fell-as win tḥemmel sin n wagnayen; ya zwaǧ-nsen, ya ad teqdec s ugerdas-

is dɣa Yalda teqbel cerṭ n Mbarek teǧǧa amecwar-is i d-telḥa d iseggasen. 

Md 1 

   Iɛuf ad d-yemmekti yuɣ rray n twacult-is ass-nni, yugi-as ad teqdec s ugerdas-

is. Sb 27 

Md 2 

   Meɛna tezriḍ ur sɣur-i i d-tekka. Rnu mačči d aḥettem i kem-ḥettmaɣ. Tenni-t-

id yakan, fkiɣ-am-d sin n wagnayen, telliḍ d tilellit deg ufran. Sb 28 

*Beṭṭu d afran 

      Yal taqcict mi ara tḥemmel yiwen teṭṭafar iḥulfan-is. Akka am Yalda ɣas akka 

teɣra, tefhem maca teḍfer ul-is teǧǧa leɛqel-is. Yessefk fell-as ad tefren gar sin n 

wagnayen. Dɣa teḍfer tayri-ines tebḍa ɣef ugerdas-is. 

 Md 1 

   Seld imi d kečč s timad-ik i yi-gren ger sin n wagnayen yessefk ad ferneɣ yiwen 

seg-sen : aha ad ruḥeɣ ad qedceɣ s ugerdas-iw ad ttuɣ tayri-nneɣ neɣ ad sellmeɣ 

merra ccqa-w n tɣuri ad as-unfeɣ akken ad ak-zewǧeɣ ad necrek tudert. 

Sb 27 

Md 2 

   Temmekti-d Yelda ula d asebbel i tsebbel taɣuri ɣef ljal n Mbarek. Mi tella dima 

teɛceq-it teɛfes ɣef tmusni i d-telqeḍ deg umecwar-is, ala iwekken ur tgezzem 

tamaqqant  yid-s. Sb 26 

1.6.Beṭṭu d tamara 

      Llan yimdanen tettara-ten tmara deg tudert-nsen ad xedmen kra mebla lebɣi-

nsen, acku ttwaḥetmen ɣer waya akken qqaren : yiwen ur tt-yufi akken i tt-yebɣa 

imi llan wid umi tuɛer tudert; dɣa daya i ten-yettawin ɣer beṭṭu d waṭas n temsal i 

ssaramen. 

*Beṭṭu ɣef tɣuri 

      Busin d aqcic i d-yekren deg lɛez yufa baba-s d wayetma-s ɣer, maca anecta 

ur idum ara imi baba-s yemmut, ayetma-s ǧǧan-t; ihi ɣef waya yettwaḥetem ad 

yebḍu ɣef tɣuri-ines akken ad yerfed taɛkemt n twacult-is. 

Md 1 

      Busin meskin yenṭerren seg ubeddel i yellan ɣur-sen i iruḥ armi d-yeḥbes 

taɣuri seg tseddawit seg wakken ur yufi iman-is la seg tama n udrim la seg tin n 

lehna n uqerruy yeǧǧa-tt s tuffra isebbel amecwar i d-yelḥa yunef i targit n dunit-

is i yella yessaram-itt. Sb 56 

Md 2 

      Dɣa ɣef ljal n yemma-s d uletma-s, mi d-iban dayen yeǧǧa taseddawit d 

tnezduɣt-is, ur iqeɛɛed i ɣimi-ines. Yebda leqdic de tḥanut n uxdam n lluḥ n 

umdakel-is idetti, akken ad yettwaxellas ad yelhu d wayen akk i tent-ixussen ulama 

armi t-tfelleq s unezgum n twacult. Sb 56 

*Zwaj n tamara 

      Ur yenwi Mbarek ad yegri deg yar tagnit am ta imi ugur n tarwa i t-yebḍan 

ɣef tin iḥemmel, i yessarem ad tili d tayemmat n tarwa-s, ihi d aya i t-iḥetmen ad 

yawwi tayeḍ akken ad yaweḍ ar wayen i yessarem. 

Md 1 

   Ɛumment-d teqburin d tmaynutin ɣef urgaz i yeqqimen war tameṭṭut-tin i 

iḥemmel yerna yegla uzegzaw s uquran deg wurti n tayri-s. La as-yeqqar deg wul-

is : “annect-a yakk seg wugur n tarwa ? tura dayen tekfa yelda ad d-awiɣ ad d-

awiɣ tayeḍ deg umkan-is i lebda ?”. Sb 255 

Md 2 

   Dɣa, mi yeẓra akken urgaz tugi ad as-d-terr tmeṭṭut-is ameslay, yegza srid 

yezlez-tt uneɣmis n zzwaǧ-is. Sb 13-14 

    Suref-iyi ttxil-m ɣef rray-a i kem-yesmuɣebnen... Maca ula d kem si tama-m 

ilaq ad tfehmeḍ tamentilt i yi-iḥetmen ad ṭṭfeɣ taɣtest-a. Yak teḥsiḍ d tamara i yi-

yewwin ɣer wannect-a. Sb 14 

*Beṭṭu n Tefsut ɣef uxxam n setti-s 

      Akken yebɣu yili ugur ger imeqranen n twacult imectuḥen ula i ten-id-yegren. 

Akka am tefsut i tebḍa yemma-s ɣef ɛemti-s akked setti-s d sebba n lkarh-ynes i 

temɣart-is d talwest-is. 

Md 

   Iluɛa Mennad uletma-s ad ruḥen ad fken amur seg ujeǧǧig n yirelli i ttɛebbin i 

setti-tsen d ɛemti-tsen Yelda lemmer tufaTefsut ad tekcem saxxam n yaya-s ad 

twali ɛemti-s acku txaq fell-as buhan. Wanag ur tezmir imi d yemma-s i as-t-

igedlen segmi d-twella Yelda. Tesḥassef kan imi as-tettuḥerrem tekcumi tugad 

tayemmat-is. Sb 214 

*Beṭṭu n Mennad ɣef twacult-is 

      Ulac tarwa i yettwexxiren ɣef yimawlan-nsen aladɣa yemma-tsen. Mennad d 

aqcic id t-rebba setti-s imi yemma-s tɣunza-t segmi id ilul, daya i t-yeǧǧan yebḍa 

gar snat n twaculin. 

Md 

   Yuɣ lḥal, Mennad imi yemma-s testehza yes ur t-tesserbi amek ilaq, yuɣal 

yesnukur-itt, i tettru yettaggad yal mara tt-iẓer. Abḥal d taberranit fell-as ! 

Iḥemmel setti-s i t-id-yessekren, ur yebɣi ad yettbeɛɛid sɣur-s. Sb 60 

Yekker-d ɛni am win ilan snat n twaculin, yal tikkelt anda yettili. Sb 61 

1.7.Beṭṭu n tasa 

      Dawezɣi ad tebḍu tasa aladɣa tasa, n tyemmat ɣef warraw-is neɣ tasa n dderya 

ɣef tyemmat, maca llant aṭan n sebbat id t-ibeṭṭun. 

 

 



Ixf wis kraḍ Tasleḍt 

 

 
39 

*Lkerh 

      Ulac tayemmat i ikerhen ddery-as, neɣ tayemmat i iɛufen tarwa-s. Maca 

Lyaqut tayemmat i iɛufen mmi-s tebḍa tasa-s fell-as seg wass amenzu imi id ilul, 

acku yefka-t-id bab igenwan d aciban, d abermellal. 

Md 1 

   Ur yelli d agujil uqecic amecṭuḥ Mennad yesɛa lwaldin d wetma-s daɣen acu 

kan baba-s d yemma-s ur teḥmilen ara amek i ḥemlen yelli-tsen tamenzut. Sb 46 

Md 2 

    Yemma-s Lyaqut tɛuff-it seg tikkelt tamezwarut asenni id yennerna teẓra d 

aciban i yella. Sb 46 

Md 3 

   Ula d ayefki n yidmaren-is tquss-as-t d aqus ur d as-t-ttesserwa amek ilaq. Sb 

48 

*Beṭṭu n uxxam 

      Akken bɣun nejmaɛen yimdanen deg yiwen n uxxam tettemlili tasa d wayen 

turew, maca  yettased lwenqt anda i ttemsefraqen aladɣa mi ara reclen; yal yiwen 

ibeqqu ad yeg axxam iman-is, ttemsebḍan am yibawen ɣef lluḥ. 

Md 

   Di lawan-nni yekkes baba-s lebni n uxxam-nsen yesbeɣ-itt seg daxel d berra 

iheyya  i tnezduɣt d uneqqel n dduzan s uɣsab ssiwḍen kullec ɣer din reḥlen zedɣen 

weḥd-nsen Qasi, Lyaqut akked dderya-nsen. Lḥamid ula d netta yekfa uxxam-is, 

yuɣ-d dduzan i as-ilaqen merra, yekker yercel, iga tameɣra-s deg uxxam aqdim. 

Tefra kan s yiwen n wass, yejmeɛ dduzan i yettayal, am Qasi gma-s. Yeggra-d 

uxxam aqdim d ayla n Busin amaẓuẓ akked d yemma-s, zedɣen-t i yiwan-nsen. Sb 

60 

*Beṭṭu d asmenyef 

      Ulac lwaldin i yesminyifen dderya-nsen ɣef wiyaḍ, neɣ xedmen lxilaf gar 

tarwa-nsen ḥaca ma tella kra n sebba neɣ ma yella kra i d-wennin s yifassen-nsen; 

dɣa d annecta i yettawin imawlan beṭṭun gar tarwa-nsen. 

Md 1 

    Ababat war ma yekreh, , yeḥqer, neɣ ywet sin-nni n dderya-s, yeqqim yettbiɛid 

fell-asen cwiṭ cwiṭ, amer ad seggmen tikli-nsen iɛujen. Ad d-uɣalen amek i ten-

yessaram.Yezga dima yettmenni limer zun as-d-ffɣen d ulmu, cban ayetmaten-

nsen imecṭaḥ : yelli-s Yelda d Busin. Dya i t-yeǧǧan yella ihemmel-iten s urgagi 

yettqessir, yettaḍsay yid-sen. Sb 51-52 

Md 2 

    Terna kra n wakud akken i d-tekcem terẓa-as-d tamellalt tesres-as-tt-id sdat-s 

akked uḥrif n uɣrum yuɣ lḥal yelli-s Tafsut teqla-as-d tacriḥt tenɣa yes-s laẓ mi d-

tserreḥ seg leqraya. Sb 94 

*Rcel i yebḍan tasa d wayen turew 

      Akken yebɣu yili urgaz iḥemmel yemma-s maca asma ad yercel tesbiɛid-it 

tmeṭṭut ɣef tin i t-id-yurwen. Akken id as-yenna unaẓur :”a yemma i yeɛzizen am 

tasa, eǧǧ-iyi axir d mmi-m, ẓriɣ ad zewǧeɣ azekka ad d-uɣaleɣ d aɛdawim.”Akka 

am Qasi d Lḥamid segmi reclen nekren tayemmat-nsen msebḍan fell-as. 

Md 

   Ula d tarwa-s Qasi d Lḥamid ur tt-rrin d yemma-tsen segmi reclen. Maca nettat, 

am yal tameṭṭut i yurwen, tetthetri melmi ara tẓer mmi-s yezweǧ ad yebnu 

tawacult. Sb 188 

*Rcel i ibeṭṭun taqcict ɣef twacult-is 

      Akken tebɣu tiɛziz teqcict deg uxxam-nsen, maca leqrar-is d axxam n urgaz-

is, axxam n yimawlan-is ur d-as-idum ara. Yalda d taqcict n cuq, acku ḥala nettat 

i sɛan yimawlan-is, maca i ḥḍer-d lawan anda ad tercel, ad teǧǧ axxam-nsen,  ad 

tbeddel axxam ad tebḍu d twacult-is. 

Md 

   Azal n kraḍ n wayyuren tkemmel Yalda tercel, tga taquffa d tafessast s kra n 

udrim i as-d-gemren wayetma-s rnan-tt i wayen i as-ixemmel umaẓuẓ Busin. Truḥ 

teǧǧa-d lweḥc annect-ilat i Feṭṭa d Busin i tt-yennumen. Sb 68 

1.8.Beṭṭu d inebran 

      Inebran d beṭṭu gar urgaz d tmeṭṭut aya yettaǧǧa-d leḥzen meqqren aladɣa ma 

yella ɣef sebba ur nestahel ara neɣ ɣef sebba ur nelli deg yifassen-nsen maca 

inebran tikwal ttawin ɣer talwit. 

Md1 

   Tezriḍ ? awal d azlaf, macci d aɛlaf. Ɣas ruḥ ! bnu ddunit d tamaynut, tunfeḍ-

iyi ad bnuɣ tayla-w nekk d lmuḥal ad d-uɣaleɣ i ɣur-k. Sb 110 

  Md2 

   Atan tselleḍ s yimejj-ik, i yas-yenna busin. Awal am sselɛa i yettwaɛqal. yal 

tazwara tesɛa taggara, ma tudert tettkemmil. timlilit deg uxxam n teɣdemt ma irad 

uxellaq. Sb 111 

1.9.Beṭṭu d rray 

      Yal amdan yewwi-d fell-as ad yerfed rray deg kra n temsal i tyeɛnan deg 

tudert-is ama yelha ama dirit, maca rray-a ara yefren yezmer ad t-yawwi ar beṭṭu 

d kra n tlufa i t-yeɛnan, ɣas akka ɛzizit fell-as. 

*Rray n zwaj 

      Ɣas akka Mbarek iḥemmel Yalda yessaram ad tili yid-s ilebda, maca yesɛa 

asirem-nniḍen d dderya imi yebɣa ad iwelli d ababat, maca Yalda teffeɣ-d d 

tiɛiqert daya i t-yeǧǧan yebɣa ad yercel igzem-itt di rray-is ad d-yawwi tin ara d-

as-iɛemren axxam-is, rray-a i yefren yewwi-t ar beṭṭu d tin iḥemmel. 

Md1 

      Iban-d iɛewwel urgaz-is ad d-yernu fell-as takna. Sb 13 

Md2 

   Yemmeslay-asen-d ɣef rray n zwaǧ-is i tikelt tis snat, yessutur deg-sen ad t-

fehmen, ad rnun ad d-sserḍun Yalda ad tekkes tikti n tnebrit seg uqerruy-is. Sb 

108 

*Rray n yinebran 

      Yalda ur teqbil ara rray n urgaz-is, imi nettat am yal tameṭṭut ur teqbil ara 

takna ad ternu fell-as, ɣas akka iwɛed-itt Mbarek belli amkan-is ad yeqqim d win 

kan ɣas yerna-d tayeḍ fell-as, maca aya tettwali-t Yalda d awezɣi, dɣa tegzem-itt 

di rray-is ad teḍleb tibrat ad ttemsebḍu d win i tḥemmel wala ad ternu takna fell-

as. 

Md 

   Yalda ur teẓri ma tla izerfan, ladɣa imi d nettat i yebɣan berru mi tugi takna. 

Maca ɣur-s ur yettbedil wacemma ma tettalas kra acku tɛemmed ad tsellem kullec. 

Aya, imi temcawar akked yemma-s d gma-s bussin ṭṭfen rray iɣef msefhamen. Sb 

118 

2.Timetti n uḍris 

      Timetti n uḍris d amaḍal asugnan i d-yewwi umeskar deg tmetti tamsisɣelt, 

iwakken ad t-awi ɣef kra n taḥkayin neɣ kra n yineḍruyen i yellan deg tmetti n 

tilawt. 

2.1.Tuddsa tanmettit n usentel n beṭṭu deg wungal Iḥulfan 

      Temmeslay-d tmarut deg wungal-is ɣef waṭas n yisental: tayri, zwaǧ n 

temzi, tamsirit, tiɛiqert, asirem, inebran... Maca nekkenti nefren yiwen n usentel 

i yellan s tuget, d asentel i d-yettbanen yezdel ɣef wiyaḍ deg wungal: d beṭṭu.  

Deg wungal Iḥulfan txelq-d Kaysa Xalifi iwudam d isugnanen fell-asen i tebna 

tmetti n uḍris, yal awadem yesɛa tamlilt deg kra n teḥkayt i d-tugem tmarut deg 

tmetti n tilawt. Ihi s wakka nekkes-d iwudam igejdanen i icuden ɣer usentel n 

beṭṭu, d yiwudam inadayen i yekkin deg tigawin n usentel-a. 

2.2.Iwudam i yekkin deg usentel n beṭṭu 

*Yalda 

      D yiwet n  tlemẓit teɣra, tefhem, tessaram ad taweḍ ɣer wayen i tettmenni. Ad 

tɣer, ad teqdec s ugerdas-is, maca seg wasmi i tessen Mbarek deg tesdawit 

myeḥmalen, tbeddel tamuɣli-ines ɣer wayen i tessaram ad as-telḥeq, imi yecreḍ 

fell-as win i tḥemmel ad teǧǧ akk ayen i d-telḥa d lesnin akken ad tkemmel tudert-

is yid-s, imi Yalda am teqcicin akk nniḍen, teḍfer ul-is teǧǧa leɛqel-is, dɣa teḍfer 

win i tḥemmel temsebḍa d tɣuri-ines akked ugerdas-is.  

      Mjawajen Yalda d Mbarek, srid imi d-t-fuk taɣuri-ines deg tesdawit. Ɛacen 

deg talwit, tezdi-ten tayri, maca aya ur idum ara, acku aṭṭan n tɛiqert n Yalda ixleq-

d aṭas n wuguren, aladɣa gar-as d urgaz-is; imi yebɣa ad yercel fell-as iwaken ad 

yaweḍ ɣer usirem-is n dderya. Yalda ur teqbil ara ad ternu takna fell-as, dɣa teḍleb 

berru imi teẓra ad tenneqlab tudert-is, tufa tibrat i d tifrat ɣas ad texser win 

tḥemmel, ad ttebḍu yid-s. 

*Mbarek 

      D yiwen n yilemẓi i yeɣran deg tseddawit , dina id yessen Yalda, yuɣ-itt imi 

fuken taɣuri-nsen. Ɣas akken imugger-d aṭas n wuguren d twacult-is aladɣa d 

yemma-s ur ttyeqbilen ara deg wass amezwaru, maca netta ur yesmiḥ ara deg-s. 

Ɣas akken ttɛemmiren-as aqerruy-is ɣef tmeṭṭut-is, maca netta ur yettara ara can i 

wayen hedren, iɛac yid-s deg lehna d talwit. Maca imi yezra dakken Yalda d 

tiɛiqert, tenneqlab tudert-is yeḥsel gar sin n yiberdan; ad yeḍfer tayri-s ad yeɣɣ 

asirem-is n dderya neɣ ad yebru i tin i iḥemmel i yessarem ad tili d tayemmat n 

tarwa-s, ad yawwi tin ara as-d-iɛemren axxam-is.  

*Feṭṭa 

      D yemma-s n Yalda, yemmut urgaz-is yeǧǧa-as-d ukuz n terwa-s terfed 

taɛkemt n dderya-s d uxxam-is. Feṭṭa am yal tayemmat tesḥirbib ɣef warraw-is, 

tḥemmal-iten aṭas, maca sin n warraw-is imeqqranen Qasi d Lḥamid semḥen deg-

s segmi reclen fɣen s yixxamen-nsen, ma d Yalda d Busin mmi-s amazuz qqimen 

ɣer tama-s zgan ttḥadaren-tt am tmellalt.  

*Busin 

      D mmi-s n Feṭṭa amazuz yufrar deg tɣuri-s, imi yufa wid ibedden ɣer tama-s 

xedmen-as akk ayen ilaqen iwakken kkan ad iɣer, maca aya ur idum ara fell-as 

segmi yemmut baba-s, ayetma-s imeqqranen fɣen s yixxamen-nsen, Dɣa ur yufi 

ara iman-is,; ni seg tama n lehna, ni seg tin n udrim, teḥtem fell-as ad yeḥbes 

taɣuri-ines, ad yeǧǧ ayen yessaram, aya iwaken ad yexdem ɣef uxxam-nsen. 

*Qasi 

      D mmi-s n Feṭṭa ameqqran, d argaz n Lyaqut d baba-s n Mennad d Tefsut. 

Yebḍa gar tarwa-s, acku mmi-s ilul-d d aciban, yettagad tameṭṭut-is yettaɣ-as 

awal, ayen ara ad as-t-ini d win ara yeḍrun, tessaweḍ almi tebḍa ɣef twacult-is. 

*Lyaqut 

      D tameṭṭut n Qasi, d tislit n Feṭṭa, d yemma-s n Mennad d Tefsut. Yettagad-itt 

urgaz-is, acku Lyaqut tewɛer aṭas tesɛa aṭṭan n lweswas mi ara ad tt-id-yuɣal 

tkeccem-itt-id tselbi. Lyaqut d tamṭṭut ur yesɛin ara tasa, ur ḥninet ara tewweḍ 

almi tebḍa gar warraw-is, tessemgared gar Tefsut akked Mennad, acku Mennad 

ilul-d d aciban dɣa teɛuf-it. 

*Tafsut 

       D yelli-s n Lyaqut d Qasi tamenzut, ḥemlen-tt aṭas ula d ɛemti-s d setti-s 

ḥemlentett am nettat am gma-s Mennad, maca yemma-s teḥrem-itt ur tettruḥu ara 

ɣur-sent. 

*Mennad aciban 

      D mmi-s n Qasi d Lyaqut amecṭuḥ. Kerhent yimawlan-s ttsetḥin-yes, acku 

ilul-d d abermellal. Mennad yettidir ar stti-s d ɛemti-s Yalda d ɛemi-s Busin; imi 

yufa leḥnana tin ur yufi ara ɣer yimawlan-is. 

*Lḥamid 

      D mmi-s n Feṭṭa alemmas, d argaz n Masiba, d gma-s  Yalda. Lḥamid ur yecliɛ 

ara deg uletma-s d d yemma-s segmi yercel yeffeɣ s uxxam-is iruḥ ur iwella ad 

yezzi axxam-nsen ula d yemma-s ur d-iseqsay ara fell-as. 

*Mennad ameqqran 

      D argaz n Feṭṭa d baba-s n Yalda, Busin, Qasi akked Lḥamid. Yettwessen akk 

ar wat taddart-is, acku d argaz lɛali. Mennad iḥemmel Yalda d Busin aṭas, acku 

ttqadaren-t, ḥercen yufa-ten akken i ten-yettmenni, anemgal Qasi d Lḥamid yezga 

yettbehdil-iten, acku fɣen-d d ibuhaliyen ur sliḥen i kra. Mennad ameqqran teggi-

t lmut ur yenwi yiwen fell-as, yeǧǧa-d tameṭṭut-is d warraw-is. 

2.3.Iwudam inadayen 

*Juhra 

      D yemma-s n Mbarek, d tamɣart n Yalda. Ǧuhra tuɛer aṭas, teṭṭef deg 

leɛwayed n zik aladɣa deg temsalt n dderya ur yesɛi ara mmi-s Mbarek. Imi tislit-

is Yalda d tiɛiqert, tezga tessefraɣ mmi-s iwakken ad iɛiwed jwaǧ fell-as, aladɣa 

imi itt-tekreh tuyes ad tessufeɣ seg uxxam-is, yehma-tt kan mmi-s wama tislit-is 

d taberanit ur tecliɛ ara yes. 

*Masiba 

      D tislit tis snat n Feṭṭa, d tameṭṭut n Lḥamid. Ula d nettat tuɛer am tnuḍt-is 

Lyaqut, ur texdim ara ayen yelhan i temɣart-is d telwest-is Yalda. 

*Damya 

      D tislit n Ǧuhra, d tanuḍt n Yalda ala nettat itt-iḥemlen deg uxxam-nni; 

ttemsefhament, myeḥmalent, ttemcetkayent leɣbayen-nsent. Tbed ɣer tama n 

Yalda tezga tessayas-itt ɣef waṭan-is n tɛiqert. 

*Lunǧa 

     D tamdakelt n Yalda akken iɣrant deg tseddawit qqiment akken d timdukal, 

ulama mfaraqent deg tseddawit, maca tettruḥu-d ɣur-s axxam, aladɣa imi id wella 

Yalda axxam-nsen send imi temsebḍa d urgaz-is Mbarek, tettased ɣur-s Lunǧa 

tettwanas-itt, tettekes-as ɣef wul-is. 

*Biṭṭu 

      D amdakel n Mennad aciban, d timiziwin akken kan idukulen, tturaren jmiɛ, 

ttemsefhamen ala netta it-iḥemlen deg yemdukal-is. 

*Idetti 

      D amdakel n Busin, yesɛa taḥanut n lluḥ, ɣur-s i ixeddem Busin seg wasmi id 

yeḥbes taɣuri. Yufa-t ɣer tama-s deg yal tamsalt. 

*Ǧeɛfer 

      D gma-s n Lyaqut, ur ttmezrayen ara yal ass, acku mbaɛaden deg tmazduɣin. 

*Amɣar amsebrid 

      D yiwen n umɣar id iɛeddan deg ubrid yufad-d Mennad aciban katent warrac, 

dɣa iɛeyyeḍ fell-asen iwakken ad as-biɛden. Syin akkin iɛawen-it Mennad deg 

tcekarin id yerfed, duklen jmiɛ, yules-as-d tamacahut deg ubrid-nsen n tuɣalin 

axxam. 

*amsujji 

      D amejjay muqqren deg leɛmer, amecwar-is ɣezzif deg tesnujjya yekseb tirmit 

yessen, yufrar ccɣel-is, ɣur-s i truḥ Yalda d urgaz-is i wakken ad dawin, dɣa 

yenna-asen d awezɣi ad tesɛu dderya, acku tameṭṭut d tiɛiqert seg wass-nni qeḍɛen 

layas. 

*Tajujet 

      D tajujet iɣer truḥ Yalda ɣef temsalt n berru nettat d Mbarek. 

*Argaz amsebrid 

      D yiwen n umezdaɣ n taddart iɛeddad-d deg ubrid yuffa-d Mennad aciban 

yettnadi ɣef walef-is id as-yeɣlin gar yiẓra dɣa iɛawen-it iwakken ad t-yaff. 

*Yusef 

      D amdakel n Busin, akken iruḥen s adrar sɛeddan lweqt dina, d netta i yedmen 

amudim n Busin imi id yeṣṣuni i ssawel-as-d Mbarek. 

*Samwil 

      D yiwen uqcic d amubrik n teksumt, yettmeslay tafransist, tufa-t Yalda deg 

ubrid temmeslay yid-s, tefka-as idrimen, tḥennec-it-id ar ɣur-s imi ul-is ḥnin ɣef 

yiberkanen, ttɣiḍintt. 

3.Inawen inmettiyen i yesɛan assaɣ d usentel n Beṭṭu 

3.1.Inaw n tayri taderɣalt 

      Yalda d taqcict i yeɣran deg tesdawit. Din i tessen Mbarek, mmyeḥmalen, 

mmsefhamen imi di sin ttwalin dunit s tmuɣli tatrart saramen ad ilin jmiɛ i 

lebda.Tayri n Mbarek d Yalda am tin n tirga ur tent-tt-feriq ḥala lmut, duklen am 

tyuga wa ur isebber ɣef wayeḍ.  

       Ḥemmleɣ-kem, mazal ad kem-ḥemmleɣ alama i d-rran fell-i timedlin. Akka id 

aɣ-yura di twenza-nneɣ; nemyusan, nemyehwa, nelḥa lwaḥid...Simal nettemtawa 

gar-aneɣ, wa yettnama wayeḍ, armi nufa iman-nneɣ neddukel am tyuga. Yiwen 

ur yezmir ad ifureq gma-s.” Sb 14 

     Tayri taderɣalt tettara amdan ur iẓer ara, qemcent wallen-is ula ɣef tidet. Yalda 

tḥemmel Mbarek aṭas tẓer-it ḥala netta deg tudert-is; tewweḍ almi i tsemmmeḥ 

ula deg tɣuri-s d ugerdas-is felǧǧal-as; imi yecreḍ fell-as Mbarek ad teǧǧ 

amecwar-is n tɣuri iwakken ad ttkemmel tudert-is yid-s. 

  “Seld imi d kečč s timad-ik i yi-gren ger sin n wagnayen yessefk ad ferneɣ yiwen 

seg-sen : aha ad ruḥeɣ ad qedceɣ s ugerdas-iw ad ttuɣ tayri-nneɣ neɣ ad sellmeɣ 

merra ccqa-w n tɣuri ad as-unfeɣ akken ad ak-zewǧeɣ ad necrek tudert.” sb 27 

   Tewweḍ Yalda ar lebɣi n wul-is srid imi tfuk taɣuri-ines, ɣas akken meẓẓiyet.  

“Ass-nni asmi qebleɣ ad d-dduɣ d tislit, ǧǧiɣ amecwar akk i d-lḥiɣ segmi rseɣ i 

tɣuri des sḍis n tefsutin, armi d-fukkeɣ deg leɛmer n snat n tmerwin sḍis, rniɣ sin 

n yiseggasen mmercaleɣ yid-k.” Sb 26-27 

    Ur teẓri ara Yalda dakken rcel mačči d tayri kan, maca yella wayen-nniḍen ad 

t-qabel deg uxxam n urgaz-is, tamɣart n Yalda tuɛer aṭas teṭṭef deg leɛwayed n zik 

texdem lbaṭel deg-s yerna ur teqbil ara yes seg wasmi id tedda d tislit, maca 

tɛemmed akk i wanect-nni felǧǧal n win i tḥemmel imi Mbarek yella ɣer tama-s 

daya i ttyeǧǧan tesber ɣef yiɣeblan id tesɛedday deg uxxam-nni. 

“ Ladɣa yemma-s Juhra i iɛufen tislit-is segmi i d-tekcem axxam-nnsen.” Sb 18 

“   Tqubel lmeḥna-s ɣef ljal n urgaz-is i yezgan yesheddin-itt s wawalen iẓiḍanen, 

yeččuren d tayri, d leḥnzna, d inumak.” Sb 17 

3.2.Inaw n tɛiqert 

     Tamarut deg wungal-is temmeslay-d aṭas ɣef yinaw n tɛiqart, imi dwa i 

yewwin Mbarek d Yalda ɣer beṭṭu ɣas akken tezdi-ten tayri. 

      Yalda segmi i tercel ttrajunt ad terfed s tadist ulac, zrin kra n wayuren tekker 

Yalda iwakken ad ttdawi, imi aya iceɣɣeb-itt teḥsa d akken yella wagur imi ur 

terfid ara, dɣa truḥ iwakken ad t-dawi. 

“ Segmi mden semmus n wayuren ɣef tmeɣra-s, tettraǧu ad terfed s tadist ulac ! 

Dɣa, tekker tebda adawi amer ad yefru uɣbel.” sb 15 

      Ula d Mbarek yebda adawi icuk ahat deg-s i yella wugur, ruḥen ar waṭas n 

yimejjayen, maca war tifrat yal yiwen dacu id-as-d-yeqqar. 

“ Armi rwan tazzla n udawi, ruḥen ɣur xila n yimejjayen imazzagen, yal tikkelt 

dacu i asen-d-ttinin. Yal yiwen yettaf-d ayen yemgaraden ɣef wayeḍ.” sb 15 

      Ugur-nsen yufa-t ḥala yiwen umejjay imi amecwar-is meqqer deg tujjya d 

netta id yefsin tamukrist i yellan ɣer Yalda akked Mbarek, yufa-d dakken ugur 

deg tewtemt  i yella maci ar uwtem. 

“ Amsujji-nni meqqer deg leɛmar, amecwar-is ɣezzif deg tesnujjya, yekseb tirmit 

yessen, yufrar ccɣel-is d win s timmad-is i d-yufan sser i imenɛen i Mbarek d Yalda 

ad ftin.” Seld imi asen-yesɛedda s ttawilat merra, yekcef-d deg tewtemt i yella 

uɣilif, ur deg uwtem daymi yehder-asen-d war tufra belli d awezɣi ad sɛun dderya 

axaṭer tamṭṭut dtiɛiqart !” sb 16-17 

      Tiɛiqart n Yalda tegla-d s waṭas n wuguren gar-as d urgaz-is Mbarek, imi 

aneggaru-a, yebɣa ad yawweḍ ar usirem-is n ddarya, maca yezra dakken Yalda d 



Ixf wis kraḍ Tasleḍt 

 

 
50 

lmuḥal ad tili d tayemmat n tarwa-s. Yebɣa ad yawwi tin ara as-iɛemren axxam-

is dacu aya ur yezri ara ad t-yawwi ɣer beṭṭu d tin iḥemmel. 

“ Lamaɛna dayen ɛyiɣ. Tewweḍ-d nnuba-m ad iyi tegzuḍ...Bɣiɣ ad iyi-tɛiwneḍ ad 

d-sḥeḍreɣ targit-iw n tarwa. Acḥal ssarameɣ ad tiliḍ d tayemmat n tarwa-w ? ur 

umreɣ s wannecta-n. Tura ihi ttmenniɣ ad tqebleḍ ad tili tayeḍ d yemma-tsen.” sb 

23-24 

3.3.Inaw n tmuɣli n medden 

      Deg wungal Iḥulfan yella-d wawal ɣef yinaw n tmuɣli n medden ɣer temṭṭut 

tiɛiqart s waṭas imi timetti tḥeqqer tin ur nettarew ara. 

      Segmi iḥsan d akken Yalda d tiɛiqart bdan aqejjem deg-s, rnan asefreɣ n 

Mbarek fell-as ttɛemmiren-as aqerruy-is akken ad yercel ad yawwi tin ara as-

iɛemren axxam-is, imi timetti daya i teṭṭalab. Sexsaren-as nniya-s imi yella ur d-

igir ara anecta deg uqerruy-is yella yeqbel swayen id as-d-yefka Rebbi imi 

iḥemmel tameṭṭut-is ur yebɣi ara ad ttyexṣer. 

“ Sseḥracen-t ad iɛiwed rrcel send ad ifut lḥal, skud ttazalen wayyuren ɣef yIxf-is 

netta werɛad i d-yella d ababat.” sb 18 

      Yemma-s n Mbarek Juhra awwi-d kan ad taf s wacu ara tɛayer tislit-i imi 

tekreh-itt seg tazwara, ihi aya d sebba s wayes ara tqenneɛ mmi-s iwakken ad 

iɛiwed jwaj, imi nettat teṭṭef deg leɛwayed n zik; tettwali d akken tameṭṭut ur nesɛi 

dderya leqrar-is ad tennebru ma teqqim ad d-arnu takna fell-as, imi Juhra 

tettxemmim kan ɣef mmi-s wama tislit-is ur d-as-texdim ara azal ma yella aya ad 

ttyejreḥ neɣ ala. 

“ Daymi tsemmed meqqar ɣef uɣilif n tarwa id-ibanen akken ad d-tesserḍu mmi-

s ad d-yawwi takna tura akka mi mazal-it d amectuḥ yal tikelt teqqar-as: “ Nek d 

tayemmat-ik, teɛzizeḍ fell-i, ɛuffeɣ ad d-mmektiɣ ad timɣureḍ kečč tettɛebbiḍ 

acahi-nni d tacuḥḥeḍt, meskud ttawil yella fiḥel aɛeṭṭel, ur ttag leḥsab i tijjert-nni-



Ixf wis kraḍ Tasleḍt 

 

 
51 

inek i ak-ixerben allaɣ-ik. Lukan i k-tḥemmel s tidet a mmi talfi d nettat i ara ak-

yini ɛiwed rrcel, ur ak-tetteqqen ara akk.” sb 18- 19 

      Di tazwara Mbarek ur yettar ara can i tmuɣliwin-a n medden d yemma-s, maca 

ɣelbent imi yal ass ttɛemmiren-as aqerruy-is, dɣa yeqneɛ s lehdur-nsen imi ufan-

d swacu ara sxerben gar-asen. 

“ Aha kan nekki ur seɛiɣ ccek dakken d nutni i iɣeẓẓaẓn deg-k armi ak-d-qennɛen 

ad d-tawiḍ takna. Ihi tuɣeḍ rray-nsen ? Tebɣiḍ ad tettebɛeḍ abrid i bɣan nutni ? 

ala a taɛzizt, tikkelt-a ur d ttuḥettem i ttuḥettmeɣ ad ḍefreɣ  lebɣi-nsen.” sb 22  

3.4.Inaw n yinebran 

      Inaw-a n yinbran yettwabder-d aṭas deg wungal. Yalda d yiwet n teqcict i 

yettargun aṭas tessaram tudert yelhan akked win i tḥemmel, win ixedmen azal i 

tmeṭṭut , win ara ttiḥemmelen i lebda, mačči win ara ireclen i wakken kan ad yesɛu 

dderya. Tirga n Yalda teffeɣ-as mxalfa imi tufa dakken argaz-is ur ixulef ara 

wiyaḍ ɣas akken di tazwara ibed ɣer tama-s imi yesla dakken  d tiɛiqart yefka-as 

tabɣest i yesgen-itt deg laman yewɛed-itt dakken lmuḥal ad yesmeḥ deg-s ɣef 

tmentilt yecban ta, tefreḥ s wanecta imi tufa win ibedden ɣer tama-s. 

“ Ɣas Mbarek ur d netta i ilan ugur, wanag skud iḥemmel Yalda maḍi, isebber-

itt, yessebɣes-itt, ad tesseɣleb ɣef tiyita. Ad mɛiwnen gar-asen amer ad smurrsen 

di ddunit-nsen ɣas mebla arrac.” sb 17 

   “Meḥsub, aɣbel n terwa wrǧin iger ad tessenteg assapg-nsen. Nemgal! Tugna 

mi d-iban Mbarek dakken, nnig n uɛcaq-ines i Yalda, ilul-d deg-s diɣ uḥulfu n 

uɣiḍi ɣer tmeṭṭut-is segmi yeḥsa yes-s d tiɛiqert. D ayen i t-yeǧǧan ixeddem-asam 

tmellalt deg ufus; yuɣal yessefraḥ-itt ugar n tazwara.” Sb 17 

   Syin akkin bdan tteɣlaben-t iwakken ad iɛiwed rrcel, dɣa yufa ayen id qaren d 

leṣlaḥ-is. Netta am yal argaz yessaram ad iwelli d ababat, ad iɛemmer uxxam-is, 

ad yaf win ara ibedden ɣer tama-s deg temɣer-is. Dɣa yegzem-itt di rray-is ad 

yercel, ad yawwi tin ara yilin d tayemmat n tarwa-s, imi yettwaḥettem ɣer waya; 

imi yeẓra tin i yessarem ad tili d tayemmat n tarwa-s ur t-sawaḍ ara ar lebɣi-s. 

   “Bɣiɣ ad iyi tɛiwneḍ ad d-sḥeḍreɣ targit-iw n tarwa. Acḥal ssarameɣ ad tiliḍ d 

tayemmat n tarwa-w? Ur umreɣ s wanecta-n. Tura ihi ttmenniɣ ad tqebleḍ ad tili 

tayeḍ d yemma-tsen.” Sb 23-2 

Mbarek ur yeḥsi ara dakken rray-a ad t-yawwi ɣer beṭṭu netta d Yalda, imi 

taneggarut-a isdebdeb-itt rray n urgaz-is; yusa-as-d d tamufirt, ur tenwi fell-as. 

   “Temmeḥmeḥ Yelda ur tuḥtam. Tewhem mi d-yejba usenfel am wa ɣef urgaz-is 

Mbarek.” sb 23 

Imi Yalda am yal tameṭṭut ur teqbil ara ad ternu fell-as takna, tegzem-itt ula d 

nettat deg rray-is; tettwali dakken inebran id tifrat n waya, wala ad ttwali argaz-is 

d tmeṭṭut nniḍen. 

   “Ur yeqqers uyeddid, ur nɣilen waman. Atan serḥeɣ-ak seg temrect-a ma tebɣiḍ 

ad trecleḍ. Ma d nekk ad uɣaleɣ ɣur yimawlan-iw.” sb 29 

“ladɣa imi d nettat i yebɣan berru imi tugi takna.” sb 118 

3.5.Inaw n beṭṭu n tasa  

      Tamarut deg wungal-is temmeslay-d ɣef yinaw n beṭṭu n tasa tesken-itt-id s 

wudmawen yemxalafen deg tazwara temmeslay-d ɣef twacult n Feṭṭa tin yeǧǧlen 

tamctuḥt yemmut uregaz-is Mennad yeǧǧa-as-d ukkuẓ n tarw Qasi, Lḥamid, 

Yalda, Busin mmi-s amazuz. 

“ Tamɣart taḥnint, teggra-d d taǧǧalt imi yemmut urgaz-is d ameẓyan ur yesmid 

semmus n tmerwin n yiseggasen s war ssebba.” Sb 49 

    Qasi d Lḥamid d segmi reclen ffɣen s yixxamen-nsen bḍan am yibawen ɣef lluḥ 

“ Reḥlen zedɣen weḥd-sen : Qasi, Lyaqut, akked dderya-nsen Tafsut d Mennad. 

Lḥamid kifkif, di teswiɛt-nni i yekfa ula d netta axxam-is yekker yercel ula d netta 

yeffeɣ s waxxam-is.” sb 60 

nekren tayemmat-nsen i yenḥafen d lesnin fell-asen “ Ula d tarwa-s Qasi d 

Lḥamid ur tt-rrin d yemma-tsen segmi reclen.” sb 188 

       Tufa ḥala mmi-s amazuz Busin ɣer tama-s, yewweḍ almi yeǧǧa taɣuri-ines 

deg tesdawit, iwakken ad iɛeyyec yemma-s d weltma-s Yalda, imi ayetma-s 

imeqranen ǧǧan-ten aladɣa gma-s Qasi yettagaden tameṭṭut-is tsefraɣ ɣef twacult-

is “ Tezga dima tettini-as ad yeḥbes aserref fell-asen skud mɣuren zemren ad 

tteklen ɣef yiman-nsen.” sb 54 

      Imi Lyaqut tuɛar aṭas, rnu ɣer waya ikemmel-as waṭṭan n lewswas i t-yebḍan 

ɣef yimedanen-nniḍen “ Tiswiɛin-nni tḥemmel kan ad teqqim weḥd-s, ad teg ayen 

i as-yehwan d wayen i yehwan i lweswas i teɛebbed war ma i wala-tt, neɣ yecqa-

tt ula d yiwen.” sb 211 

      Ula d tasa n tyemmat ur teksib imi texdem lbaṭel deg mmi-s Mennad imi 

aneggaru-a ilul-d d aciban d abermelal teɛuf-it Lyaqut tkerh-it tewweḍ almi tebḍa 

gar-as d wetma-s Tafsut texdem lxilaf imi Tafsut tettak-as ala ayen lɛali d wayen 

tebɣa ma d Mennad aciban teḥqrit ur d-as-tefki ula d leḥnana n tyemmat dɣa ɣef 

waya Mennad yettili deg uxxam n setti-s acku tḥemmel-it d nettat it-irebban. 

“ Ula d asuden werǧin tesres ticenfirin-is ɣef uglim-is, ad as-tefk leḥnana i 

tezgatettak i Tefsut, am tin yettemqulluɛen seg-s.” sb 59 

4.Timetti tamsisɣelt i yerzan asentel n beṭṭu 

      Dayen i yettikkin deg lebnni n uḍris d timetti n tilawt, d tiḥkayin n tilawt, d 

ayen yettɛici umdan deg tudert-is. Ama d tudert n umaru, neɣ d ayen yettwali deg 

tmetti-ines. 

       Ma nerra lwelha ɣer wayen i d-yellan deg wungal “Iḥulfan” n Kaysa Xalifi; 

ad  naf yesɛa assaɣ d tmetti n tilawt, imi tewwi-d ɣef yiwen n usentel i iḥuzan 

timetti aṭas, d beṭṭu. Win i nwala s wudmawen-is yemxalafen, wi i d-tugem seg 

tmetti n tilawt. 

      Zwaǧ yemgarad ger zik d tura, taqcict tzewweǧ d tamecṭuḥt ur tezmir ad tefren 

win tebɣa. Llant kra ttakken-tent bla lebɣi-nsent, maca tura ibeddel zman. Taqcict 

d nettat i iferrnen win ukud ara tkemmel tudert-is, aladɣa tin yeɣran tettisin-it-id 

deg tesdawit. Taqcict ma tḥemmel tettsemmiḥ deg kullec, tettuɣal ur tferreẓ ara 

gar tidet d lekteb. Tettaweḍ tettaǧǧa ula d taɣuri-ines d ugerdas-is wid iɣef teɛteb 

d lesnin. 

      Taqcict tettayes ɣer zwaǧ , imi timetti tḥeqqer tin ur nezwiǧ ara ttwalin-tt d 

tanburt, aladɣa tin ur neɣri ara ilaq ad tercel. Ihi taqcict awi-d kan ad taf win ara 

tt-yaɣen, ɣas ulamma teɣra yecreḍ fell-as ad teqqim deg uxxam ur txeddem, 

tqebbel ccerṭ-ines iwakken kan ad tezweǧ ad tawi win tḥemmel. 

      Tin ur neɣri ara ur yettili ara llum fell-as ma tezwzǧ deg temẓi, imi ulac dacu 

ara texdem deg uxxam, aladɣa tid yettɛicin deg tudrin. Dacu tin yeɣran ur ilaq ara 

ad teɣleḍ, ɣas tercel d win i tefren, i tḥemmel maca ur ilaq ad teqbel akk ayen ara 

as-d-yecreḍ, imi ulac laman deg-s. Akka ɣe zdat yettaweḍ-d wass anda ad ibeddel 

neɣ ad yesmeḥ deg-s aladɣa ma yennulfa-d kra n wugur deg-s. 

      Taqcict mačči d ugur n zwaǧ kan i tettqabal, ɣas ulamma tercel, timetti ur tt-

tthenni ara. Segmi ara tekcem ɣer uxxam n urgaz-is, axxam n medden, d nutni ad 

trajun seg-s melmi ara terfed s tadist! Ma ulac, ad bdun lehdur fell-as, ɣas ulamma 

ur ẓrin ara ugur deg wanwa, ma deg-s neɣ deg urgaz-is. Llum fell-as kan i t-ttarran. 

Aladɣa ma yella ugur deg-s ad teḍḥu d tiɛiqert, imi timetti tḥeqqer aṭas tameṭṭut 

tiɛiqert.   Sefraɣen argaz-is fell-as ad as-yebru, neɣ ad d-yernu tayeḍ, tin ara as-d-

iɛemren axxam-is. 

      Argaz akken yebɣu iḥemmel tameṭṭut-is, asirem-is n dderya yeɣleb kullec. ɣas 

ad yebɣu ad yeṭṭef deg-s, maca ilaq ad d-yawi tin ara ad t-yesleḥqen ɣer usirem-

is. 

      Tameṭṭut akken tebɣu tili ur tqebbel ara ad ternu takna fell-as, ad tennebru 

wala ad tẓer argaz-is d tmeṭṭut-nniḍen. Ɣas ad tt-yewɛed amkan-is ur t-tettawi 

tayeḍ, maca ɣur-s takna d takna, ad d-yas wass anda ara as-tekkes amkan-is. 

Aladɣa ma tesɛa-d aqcic, imi timetti tettwali aqcic d netta axir n teqcict. Ihi 

tameṭṭut tefferen tibrat, tettwali-tt d tifran i wugur-a, imi timetti ur -tt-treḥḥem ara. 

      Llan yimdanen i d-yettlalen s wugur deg tfekka-nsen,  am yicibanen wid i 

tḥeqqer tmetti, ur asen-tettarra azal. Ad naf ula d tiyemmatin-nsen  ur ten-qebblent 

ara imi ttsetḥint yis-sen, tteḥqarent-ten, ttɛufunt-ten, ttawḍent xedment ula d lxilaf 

gar-asen d wayetmaten-nsen. 

      Argaz akken yebɣu iḥemmel yemma-s yettɛuzu-tt, ad d-yas wass anda ara 

yercel ad ibeddel fell-as. Ad d-yawi tin ara d-ixelqen taɛdawt gar-asen, akken i d-

tebder Kaysa Xalifi deg wungal-is (2018: 189): “a yemma i yeɛzizen am tasa, eǧǧ-

iyi axir d mmi-m, ẓriɣ ad zewǧeɣ azekka, ad uɣaleɣ d aɛdaw-im.”  

      Asentel-a icaɛ aṭas deg tmetti-nneɣ, imi irgazen n tura ttaggaden tilawin-nsen, 

ssaḥabent-ten seg yimeẓẓuɣen-nsen, mačči am wid n zik sɛan nnif, tameṭṭut ma 

tenṭeq-d ɣer temɣart-is ad twelli axxam n baba-s. 

      Llant tlawin mi ara kecment ɣe yixxamen n yirgazen-nsent, beṭṭunt assaɣ 

yellan gar yiɛeggalen n twacult-nni, beṭṭunt-ten am yibawen ɣef lluḥ. 

      Ma nerra lwelha ɣer beṭṭu n tyemmat gar tarwa-s, ad d-naf aya ur t-iqebbel ara 

leɛqel, imi ur t-nẓerr ara s waṭas deg tmetti-nneɣ, yal tayemmat tqebbel tarwa-s 

akken llan, akken i ten-id-yexleq Rebbi, imi tettiḥnin fell-asen. 

      Ma d beṭṭu yellan gar urgaz d yemma-s, ur d-yettban ara d amaynut deg tmetti, 

imi icaɛ s waṭas, argaz ma yercel tettbeddil-it tmeṭṭut yettsemmiḥ deg twacult-is. 

Taggrayt 

      Ɣer taggara n yixef-a, nufa-d dakken asentel n beṭṭu nezra-t s waṭas n 

wudmawen yemxalafen deg wungal Iḥulfan n kaysa XALIFI. Asentel-a yesɛa 

assaɣ meqqren akk d tmetti n tilawt, imi d ayen inettidir deg tudert-nneɣ n yal-ass 

ɣas akka nekes-d aṭas n yisental yesɛan assaɣ d beṭṭu maca, ur nelḥiq ara ad nekkes 

akk ayen yellan ɣef beṭṭu deg wungal acku, asentel-a wessiɛ aṭas. 

Taggrayt tamatut 

      Tazrawt-nneɣ terza asentel n beṭṭu s wudem n tezɣenmettit n Claude Duchet  

i neḍfer imi nebɣa ad nẓer amek yessaɣ usentel n beṭṭu deg wungal Iḥulfan n 

Kaysa Xalifi d wamek i t-id-tessegza tmarut, d  wacu-t wassaɣ i yesɛa deg tmetti. 

      Deg taggara n tezrawt-nneɣ nessaweḍ nerra-d ɣef yiseteqsiyen igejdanen 

newweḍ ɣer turdiwin i d-nefka. Nufa-d asentel n beṭṭu yella s tuget deg wungal 

Iḥulfan s wudmawen yemxalafen akka am beṭṭu d asirem; asirem n zwaǧ d usirem 

n tarwa, beṭṭu d asefraɣ; asefraɣ n Mbarek ɣef Yalda d usefreɣ n urgaz ɣef twacult-

is, beṭṭu d tamettant, beṭṭu d aṭṭan; aṭṭan n tɛiqert d waṭṭan n lweswas, beṭṭu 

azamulan; beṭṭu d cert d afran, beṭṭu d tamara; beṭṭu ɣef tɣuri, beṭṭu n Tefsut ɣef 

uxxam n setti-s akked zwaǧ n tmara, beṭṭu n tasa deg-s lkerh, beṭṭu n waxam, beṭṭu 

d asmenyef, rcel i yebḍan tasa d wayen turew, rcel i i beṭṭun taqcict ɣef twacult-

is akken daɣen yella ufardis n beṭṭu d inebran, beṭṭu d rray yebḍa ɣef sin : rray n 

zwaǧ d rray n inebran ɣas akken, nekkes-d akk beṭṭuyat deg wungal maca yella 

wayen mazal imi asentel-a yuget s waṭas. 

      Ilmend n wayen i d-nexdem deg yixfawen aladɣa Ixf n tesleḍt i nexdem i 

usentel n beṭṭu deg wungal Iḥulfan, nufa-d tamarut tssexleḍ gar tilawt d usugen. 

Dɣa tessekcem-d i wudam yellan deg tilawt ɣer usugen, aya iwakken ad d-tesken 

kra, ahat ayen i d-tewwi tiḥkayin deg wungal-is dayen i d tɛac deg tmetti. Dayen 

i neẓra deg tezɣenmettit n Claude Duchet, nemmeslay-d ɣef tmetti n wungal, 

timetti tamsisɣelt,  aneda i d-tuggem tmarut tiktiwin-is yellan deg tilawt. Ma d 

timetti n wungal dayen i d-tessugen tmarut tesseqdec-it deg wunnar n tsekla. 

      Ma deg wayen yerzan inawen inemettiyen, inaw n tayri taderɣalt, inaw n 

tɛiqart, inaw n tmuɣli n medden, inaw n beṭṭu n tasa, inaw n yinebran, ad d-naf 

dakken tamarut tuggem-d isental yellan s tugget deg tmetti aladɣa deg tallit-a. 

      Deg tezrawt-nneɣ ur nessaweḍ ara ad nexdem akk ayen yellan; imi asentel n 

beṭṭu wessiɛ aṭas neẓrat-id s waṭas n wudmawen, nerna nwala-tt-id s wudem n 

tezɣenmettit. Dacu kan ahat yella kra i nettu imi ulac tazrawt i ikemlen, maca 

neldi-d abrid iwakken ad ilint tzrawin-nniḍen akka am tezrawt ɣef tasleḍt n 

tsiwelt, tazrawt ɣef tesleḍt n yiwudam imi aṭas n yiwudam i yesɛa wungal-a, 

tazrawt ɣef tesleḍt n uglam... 

Français Tamaziɣt 

Critique thematique  Asɣan asentalan 

Sosiocritique Tazɣenmettit  

Société de reference Timetti tamsisɣelt 

Discour social Inaw anmetti 

Réfèrent Amselɣu 

Mise en discour  Asebbed n yinaw 

L’univers Amaɣrad 

Phénomène Tumant 

Vraisamblance Tazunidet 

L’accent  Aɣedbu 

Les Sosiologues Imasanen n tmetti 

Umuɣ n yidlisen  

Asagem  

- KHALIFI Kaysa, Iḥulfan, ed.Achab, 2018. 

 Idlisen n teẓri  

 ANGENOT,M, “Un etat de discour social “, Montréal, le préambule ,1889 

 BEN ACHOUR ,”Sociocritique ,apercus theorique” ,plolycopie 2007 

 BOUZAR,W,”Roman et connaissance social” , Essai, office des publication 

universitaire , Alger , 2006 

 DUCHET, C, “Une écriture de la socialité”, in : poétique ,n°16, paris ,seuil, 

1973 

 DUCHET,C ,Sociocritique ,Paris, Nathan ,1979. 

 GOLDMANN ,L,” Pour une sociologie du roman”, Paris ,gallimad ,1964 

 GOLDMANN, L, Pour une sociologie du roman, Paris, Gallimard 1964, . 

 MERIGOT,B ,”Le signifiant balzac”:lecture de “the clockwork testament 

d’anthony Burgess”, sociocritique , Paris , Nothan 1979 . 

 MOURICE,E,”Les approches thématique et mythocritique “, in QUEBEC 

francais N°65, 1987 

 ROBIN,R ,”Pour une socio-poetique de l’imaginaire social “in Discours 

social ,vol 5,N° 1-2 montréal,CIADEST, 1993 

 SALHI,M .A ,” Kra n tsura i tɣuri n tsekla “, Edition Tira.2015 

 SAMAK ,A, “La sociocritique , enjeux theorique” , Edition publibook, Paris 

,2013 

Imagraden 

 COLLOT,M  ,”Le théme selon la critique thématique  ,in www.persee.fr 

/doc/com-0588-1988 num47107 

 KASIMI,J,la sociocritique au pluriel  “, hhps://dia/net.uniriojo.es / 

descarga/articulo/4103095.pdf 

http://www.persee.fr/

 MOURICE,E , Les approches thémathique et mythocritique “, In quebec 

francais N°65, 1987 

SAEDI ,G ,de la société du texte a la société du referente , lecture ducheinne de 

peur et tremblement . 

 AYAD,S akked AISSOU,O “ timmedyezt n yinzi deg wungal “Iḥulfan” n 

KHALIFI Kaysa.deg useggas n 2020. 

Tizrawin 

 BOUTAGHAN ,H/YAHAMADI,A , “Pour une approche sociocritique de “la 

derniére nuit du rais “de yasmina khedra memoire master , l’université 

guelma 2016/2017. 

 OUATAH,L, “Assentel n tmettant d ussirem deg tmedyazt n MAƐTUB 

Lwennas (1956/1998)”.tazrawt nnig n turagt, tasdawit n Bgayet 2012. 

 SENANI,N,” pour une lecture sociocretique de la tombe sous le grenadire 

d’AMAR ZENTER”.memoire de master de l’université de beskra 2018/2019. 

 MOUSSI,T “Tasleḍt tasentalant deg wungal “Iḥulfan” n KHALIFI Kysa”.  

tazrawt n master, tasdawit n Tubiret 2019/2020. 

 MERSEL,H d MESSAOUDI,S “Tagerḍrisant deg wungal “Iḥulfan” n 

KHALIFI Kaysa”. tazrawt n master, tasdawit n Bgayet 2019/2020 

 BENGHOUBA,A “Asentel n tayri deg wungal bururu n Ṭahar Uld Ɛmer : 

Tazrawt tazɣenmettit”.tazrawt n master, tasdawit n bgayet 2022/2023. 

Imawalen d isegzwalen  

 PAUL,A,et all , Le dictionnaire litteraire ,puf ,france ,2012 

 SALḤI,M.A, Asegzawal amẓẓyan n tsekla .l’odyese tizi wezzu 2012.  

 MAMMERI,M ,Amawal n tmaziɣt tatrart ( lexique de berbére moderne) 

3eme edition AZAR association culturelle tamaziɣt , Bgayet  

 



 

 

 

Agzul 

      Tazrawt-nneɣ tekcem deg taɣult n tsekla tamaziɣt i yellan s uzwel 

tazrawt tazɣenmettit i usentel n beṭṭu deg wungal “Iḥulfan” n kaysa 

XALIFI, deg-s nesskfel-d udemawen n beṭṭu nerna nexdem tasleḍt 

tazɣenmettit i usentel-a. Nerra-d ɣef yiseqsiyen igejdanen : 

Dacu-ten wudmawen s wayes i d-yettban usentel n beṭṭu deg wungal 

“Iḥulfan” n Kaysa Xalifi ? D wamek yessaɣ deg wungal ? 

Amek i d-yettban wassaɣ gar beṭṭu d tmetti deg wungal ? dacu i d izen 

i tebɣa Kaysa Xalifi ad tessiweḍ s usentel-a n beṭṭu i tmetti ? 

Seg yisteqsiyen-a nufa-d udemawen n beṭṭu ad nebdar kra : 

Beṭṭu d assirem, Beṭṭu d aṭṭan,Beṭṭu d tamettant,Beṭṭu d asefreɣ. 

      Ma deg wayen yarzan tasleḍt tazɣenmettit nemmeslay-d ɣef timetti 

n uḍris akked timetti tamsisɣelt, aneda nufa-d d akken dayen yellan deg 

tilawt sin akkin, nemmeslay-d ɣef yinawen inmettiyen aneda ad nebder 

kra seg-sen :Inaw n tɛiqart, Inaw n tayri tadarɣalt, Inaw n yinebran. 

Awalen isura: tazɣenmettit, asentel, beṭṭu, timetti, Iḥulfan. 

 


